
Құрметті оқырман

2021 жылдың екінші 
жартыжылдығына

«Сыр медиа» ЖШС қарасты 
газеттерге жазылу жүргізілуде.

 «Сыр бойы» газетіне 
жазылу бағасы: 

жекелер үшін: 6 айға – 3500 теңге.
Мекемелер үшін: 6 айға – 4500 теңге.

Қызылорда мен Жезқазған 
қалалары арасындағы аумақты 
қамтитын жол бөлігін салу мә
селесі Кеңес дәуірінен бері 
қозғалып келе жатқан мәсе
ле болды. Қазірдің өзінде Жез
қазған қаласына дейінгі 412 ша
қырымнан астам жолдың 120 
ша қырымы қиыршық тасты жол 
болса, қалған бөлігі тозығы жет
кен қазіргі талаптарға сәйкес 
кел мейтін асфальт қабатты  жол
дан құралған. Тіпті осыдан 30 
жылдан астам уақыт бұрын сол 
кездегі «Ленин жолы» мен «Путь 
Ленина» газетінің тілшілері осы 
жолмен титықтап Жезқазғанға 
барып, «Қайсардың» ойынын 
тамашалаған едік. Сол сапарда 
жолдың қиқыжиқы екенін айтып 
маңыздылығын биліктің назарына 
салдық. Бірақ жылдар өтті, 
ортақ жүйе құлады, сол жүйемен 
бірге қаржыландыру мәселесі 
мүлдем құрдымға кетті. Міне, сол 
олқылықтың орнын тол тырудың 
сәті енді келген сыңайлы.  

Осы мәселелерге байланысты 
Қызылорда және Жезқазған 
аралығын құрайтын 12424 ша
қырым жолды қайта құруға 
2019 жылы жобалау жұ мыстары 
басталып, қазіргі күнге бұл толық 
аяқталды.

Осы жобаның бір бөлігі болып 
табылатын Қызылорда облысы 
аумағына қарасты республикалық 

маңыздағы А17 «Қызылорда
ПавлодарУспенкаРФ шека
расы»  автомобиль жолының 
Қызылорда облысы аумағындағы 
12216 шақырымдар аралығын 
қайта құру жұмыстары жобасын 
«Каздорпроект», «Семдорпроект» 
және «Каздорпроект» жобалау
іздестіру институты» мекемелері 
бірлескен консорциумы жобалау
сметалық құжаттар рәсімдеу 
жұ мыстарын атқарған, осы 
күнге бұл жұмыстар толық аяқ
талды. Қалай болғанда да құжат
тық атауы республикалық бол
ғанымен, бұл жолдың жақында 
ғана пайдалануға берілген «Батыс 
ЕуропаБатыс Қытай» жолымен 
байланысуда үлкен маңызы бар. 

Қазіргі уақытта бұл жобаны 
қаржыландыру мәселесі бойынша 
Еуропалық даму және қайта 
құру Банкінің кеңесшілері жан
жақты сараптамалардан өткізу 
жұмыстарын аяқтау үс тінде. 
Сарапшылар, біздің пайым
дауымызша, бостан бос қаржы 
бөлмейді, жолдың келешекте 
қаншалықты қайтарым беретініне 
назар аударады. Ал бұл жолдың 
сарапшылар қайтарым беретініне 
күмәнданбайды. Ол тек қана 
жолаушыларды тасымалдайтын 
жаңа табыс көзі ғана емес, 
сол Батыс Еуропаға шығатын 
уақытты ұтып, жедел жететін 
қатынас өзегіне айналады. 

жаңа жолмен жалғасатын күн 
алыс емес

Жиынға ҚР Президентінің 
көмекшісі – Президент Әкім ші 
лігінің Өтініштерді қарауды ба қы

лау бөлімінің меңгерушісі Та мара 
Дүйсенова бастаған жұ мыс шы 
топ және жергілікті атқарушы 

органдардың басшылары қатысты. 
Жұмысшы топтың құрамында 
жобаны іске асыруға жауапты 
мемлекеттік органдардың – 
Цифр  лық даму, инновация және 
аэроғарыш өнеркәсібі, Әділет  
министрліктерінің, Бас проку
ратураның және басқа да меке
мелердің өкілдері болды.

Аймақ басшысы «еӨтініш» 

ақ  па рат тық жүйесін енгізудің 
өзек   ті лігі мен маңыздылығына 
тоқтал ды.

– Өңірімізде тұжырымдаманы 
іске асыру жеке және заңды тұлға
лардың өтініштерін қабыл дау 
бойынша «Азаматтарға арнал
ған үкімет» мемлекеттік кор
порациясының базасында, қала 
мен аудан орталықтарында және 

ауылдық округтерде «еӨтініш» 
ақпараттық жүйесі енгізіліп, 
дамыту жұмыстары жүргізілуде. 
Сондайақ, 2021 жылдың 1 
шілдесінен бастап Әкімшілік 
рәсімдікпроцестік кодекс күшіне 
енеді. Бұл бағытта да мемлекеттік 
органдар мен азаматтарға түсін
дірме жұмыстары жүр гізілуде, – 
деді облыс әкімі.

ПРЕЗИДЕНТ ТАПСЫРМАСЫ ПӘРМЕН АЛДЫ

Елдің арыз-шағым, өтінішін қарау енді жаңа тәртіп, жаңа 
ерекшелікте жүзеге асатын болады. Облыс әкімі Гүлшара 
Әбдіқалықованың төрағалығымен өткен «е-Өтініш» 
ақпараттық жүйесін енгізу бойынша жиында осы мәселе 
талқыға түсті.

СЫР мен АРҚА 
АРАСЫ

Сыр бойы мен Арқа жерінің арасында ғасырлар бойы 
қалыптасқан тарихи-этникалық байланыстар бар. Аймақтар 
арасындағы осынау байланысты қазақ халқының дәстүрге 
бай ортақ шаруашылық кәсібімен сабақтастыруға болады. 
Бұрынғылардың айтуынша, Сыр бойының көшпелі байлары 
қыста өзен жағалап шаруаға қолайлы жер іздесе, көктем 
келе сонау Арқаға қарай мыңғырған малымен құлаған. Осы 
аралықты, бүгінгі тілмен айтқанда 1000-2000 шақырым 
қашықтықты малшылар қауымы бірнеше ай бойы көктей 
өтіп әрі-бері жылжып қоныс аударыпты. Шаруаға жайлы 
болған соң осындай үрдісті ғасыр бойы жалғастырған ата-
бабаларымыздың кейінгі ұрпағы техника дамыған заманда 
ара қатынасы біршама қиындай түскенін жасырғымыз жоқ. 
Айталық, Жезқазған мен Қарағандыға, Қостанайға жедел 
жету үшін тек қана ұшаққа сүйенетін жағдайымыз болды. 
Керек десеңіз, бұл ұзақ уақытқа созылды. 

Шындығын айтқанда, мәселе әу баста өткір қойылған еді. 

137
балл

Қызылордалық түлек 
қатарластары арасынан 
ең қиын емтиханда озық 
шықты. Ұлттық бірыңғай 
тестілеуде Дильназ 
Алматқызы 140 ұпайдың 
137-сін жинады. Бұл 
туралы облыстық білім 
басқармасының баспасөз 
қызметінен хабарлады. 

Ол қаладағы Т.Жүргенов 
атындағы №136 мектеплицейді 
бітіргелі отыр. Арманы – білім 
берген ұстаз дарының жолын 
қуу. Шешуші сынаққа екі мәрте 
қатысқан талапкер біріншісінде 
134 балл алған болатын. 

– Ұстаз болуды жаныма 
жақын тұтамын. Біліміңді бала
ларға бөлісу маңызды мис
сия әрі ерекше жұмыс деп 
есептеймін. Болашақта физика 
пәнінің мұғалімі боламын. Ойла
ған армандарым, алға қой ған 
мақсаттарым жетерлік. Бо ла
шаққа нық қадам басып, ар маным 
орындалады деген сенімдемін, – 
дейді Дильназ.

«СБ» ақпарат

Тәуелсіздік төл мәде ниеті
міздің тамырына қан жүгіртіп, 
әдебиет, мәдениет және өнер 
саласының дамуына жол ашты. 
Елдің рухани байлығын еселеген 
саланың 30 жыл ішінде қол 
жеткізген табысы толайым.  
Мың жылдық мәдениетіміздің 
қанат жаюына арқау болып, жас 
таланттарды жарыққа шығар
ған сала жыл сайын жақсы жаңа
лықтармен сүйіншілеп келеді.

Осы жылдар ішінде Сыр елінің 
дарынды жастарын біріктірген 
өнер ұжымдары жасақталып, олар 
қазірдің өзінде өз қолтаңбаларын 
қалыптастырды.

2001 жылы облыстық филар
мония жанынан «Томирис» би 
ансамблі құрылды. Ансамбль 
АҚШ, Біріккен Араб Әмірліктері, 
Ресей, Өзбекстанда өткен 
фестивальдарда өнер көрсетіп, 
қазақ биін дүйім жұртқа танытты. 

Атап өтерлік тағы бір жетістік, 
2007 жылы ақын Тұрмағамбет 
Ізтілеуұлының 125 жылдығына 
орай облыстық филармония 
жанынан Тұрмағамбет атындағы 
халық аспаптар оркестрі құрылды. 
2009 жылы облыстық халық 
шығармашылығын дамыту және 
мәденипродюсерлік орталығы 
жанынан балалар студиясы 
ашы лып, оған Қазақстанның 
еңбек сіңірген артисі, «Құрмет» 
орде нінің иегері Қаракөз 
Ақдәулетова жетекшілік етті. 
Соның арқасында талантты жас
тар жарқырай көрініп, әлем 
сахна ларында ән шырқады. 
Студияның жас шәкірттері жыл 
сайын халықаралық «Славянский 
базар», «Донок», «Фестиваль
Фазиси», «AMANAT music», «DI
AMOND VOIСE» сынды конкурс
фестивальдарда топ жарып келеді. 

Мәңгілік өнердің мәнін 

қобыз сарынынан іздеген Қорқыт 
атаның қалдырған мұрасы әлем 
халқы үшін құнды. 2018 жылы 
Қорқыт мұралары ЮНЕСКО
ның материалдық емес мәдени 
мұралар тізіміне енгізілді. 
Мұнан кейін Сыр өңірінде баба 
мұраларын насихаттау жұмыс
тарының жандандануы заңдылық. 
2019 жылы облыстық филармония 
жанынан «Қорқыт сазы» 
қобызшылар ансамблі құрылып, 
мәдениет үйлері мен клубтарда 
қобыз үйірмелері ашылды.

Сол жылы Н.Бекежанов атын
дағы қазақ музыкалық драма 
театрына «академиялық» мәртебе 
берілді. Сыр елінің бас театры 
– алпыс жылдан астам уақыт 
халықтың рухани қажеттілігін 
қамтамасыз еткен, көрермен 
көңілінен шығып, сені міне ие 
болған руханият ордасы. 

Руханияттың
қайнар бұлағы

Sb Айдана ЖҰМАДИНОВА,
«Сыр бойы»

Өнер саласының қызметкерлері 
– өткен мен бүгінгі мәдениетті 
ұштастыратын, ұлттың рухани 
болмысын көпке танытатын еңбек 
иелері.  Ерекше дарын иелерін 
көрсе бағасын биіктетіп, қошеметін 
аямайтын халықпыз. Бұл орайда 
Үкімет те сала қызметкерлерінің мерейі 
үстем, жағдайының дұрыс болуына 
мүдделі. Мемлекет басшысының 
Қазақстан халқына Жолдауын іске 
асыру мақсатында өткен жылдың 1 
қаңтарынан бастап мәдениет және 
өнер қызметкерлерінің  жалақысы  35 
процентке артты.

Кейінгі күндері өңірде 
эпидемиологиялық ахуал 
біршама тұрақталды. 
Дегенмен бұл сақтық 
шараларына салғырт 
қарауға себеп емес. 
Өңірде індет жұқтырғандар 
саны 6326-ға жетті. 
Бұл туралы өңірлік 
коммуникациялар 
қызметінде өткен брифингте 
денсаулық сақтау 
басқармасының басшысы 
Сәбит Пазылов мәлімдеді.

Облыс бойынша инфекциялық 
стационарда 392 науқас, реани
мация бөлімінде 44 науқас ем 
қабылдауда. Басқарма басшысы 
инфек циялық төсекорындар са
нын көбейтіп, дер кезінде тиісті 
ем шаралары жүргізіліп жатқанын 
айтты.

– Осы ретте инфекция бел
гілері байқалғанда емханаға неме
се дәрігерге хабарламай, өзді гінен 
ем қабылдаушылар қатарынан 
COVID19 көптеп анықталып 
жатқанын айтқым келеді. Сол 
себепті тұрғындардан ауру 

белгісі байқалған сәтте дәрігерге 
қаралып, дер кезінде ем бастауды 
сұраймын, – деді ол.

Аймақта екпе жұмыстары 
жал ғасуда. Отандық және шетел
дік екпелер қоры жеткілікті. 
Әр азаматқа таңдау мүмкіндігі 
берілген. Жыл басынан 18 
мамырға дейін аймағымызда 
екпенің бірінші компоненті 77 751 
адамға, екінші компоненті 21 мың 
адамға салынған.

– Жылжымалы егу брига
далары да халыққа қолжетімді 
жерлер мен шалғай ауылаймақ
тарды аралап, екпе жұмыс тарын 
жүргізуде. Вакцина – өзіңізді 
қорғау арқылы басқа адам
дардың денсаулығына қам
қорлық жасау. Дегенмен, екпе 
салдырғаннан кейін де сақтық 

шараларын ұмытпаған абзал. 
Күнделікті бетперде тағу, 
әлеуметтік арақашықтық пен 
гигиена талаптарын орындаудың 
маңыздылығы айтылып келеді. 
Десе де, соған қарамастан, қорғану 
амалдарына селсоқ қарайтындар 
аз емес. Саулық сақтықта екенін 
ұмытпаған жөн, – деді С.Пазылов.

Айта кетейік, жаңа қаулыға 
сәйкес вакцина қабылдаған адам 
жоспарлы түрде ауруханада 
ем алуға, шет елге және өзге 
мекемелерге ПТР сынамасынсыз 
кіруге толық мүмкіндігі бар. 
Сондайақ, «Ashyq» жобасына 
қатысатын нысандар жұмысына 
рұқсат берілді.

«СБ» ақпарат

Сақтық салғырттықты 
көтермейді

ТҮРКІСТАН ОБЛЫСЫНЫҢ 
ӘКІМІН ҚАБЫЛДАДЫ

Мемлекет басшысы 
Қасым-Жомарт Тоқаевқа 
Түркістан облысының 
әкімі Өмірзақ Шөкеев 
өңірдің әлеу мет тік-
экономикалық дамуы, 
халықтың әл-ауқатын 
жақсартуға қатысты 
қабылданған шаралар, 
өңірдегі коронавирус 
індетіне қарсы атқарылып 
жатқан жұмыстар жайында 
баяндады.

Жалпы Түркістан облысы 
бойынша 1 миллион адамға екпе 
егілуі керек болса, бүгінде 200 
мың адамға вакцина салынған. 
Қазір облыс «жасыл аймақта», 
соған сәйкес кейбір шектеулер 
алынып жатыр.

Биыл Түркістан облысының 
құрылғанына 3 жыл толады. Мем
лекет басшысына осы ара лық та 
атқарылған жұмыстар мен өңірдегі 
өзгерістер туралы айтылды.

Облыс әкімі Түркістан қа
ласында қолға алынған жұмыстар 
жөнінде бөлек баяндады. Қалада 
250ден астам жоба жүзеге 
асырылған. Түркістанға 445 
миллиард теңге инвестиция тар
тылған. 

Мемлекет басшысы Үкімет
пен бірлесіп Түркістан облысын 
дамытудың 20182024 жылдарға 
арналған кешенді жоспарын қайта 
жаңартуды тапсырды.

«Е-ӨТІНІШ» АҚПАРАТТЫҚ ЖҮЙЕСІ ҚОҒАМ МЕН БИЛІК АРАСЫНДА 
ҮЛКЕН ДӘНЕКЕР БОЛҒАЛЫ ТҰР

МЕМЛЕКЕТ БАСШЫСЫ 
ТӘЖІКСТАНҒА БАРДЫ

Мемлекет басшысы 
Қасым-Жомарт Тоқаев 
Тәжікстан Президенті 
Эмомали Рахмонның 
шақыруы бойынша екі 
күндік ресми сапармен 
Душанбеге барды.

Бұл туралы өзінің Facebook 
парақшасында ҚР Президентінің 
баспасөз хатшысы Берік 
Уәли жазды, деп хабарлайды 
ҚазАқпарат. 

«Бұл – Қазақстан Прези
дентінің биылғы алғашқы шетел
дік сапары. Қазақстан Прези
дентін Душанбе халықаралық 
әуежайында Тәжікстанның Пре
зиденті Эмомали Рахмон және 
басқа да ресми тұлғалар күтіп 
алды. Ертең түске дейін Қасым
Жомарт Тоқаев пен Эмомали 
Рахмон шағын және кеңейтілген 
форматта келіссөздер жүргізеді 
деп жоспарланған. Келіссөздер 
қорытындысы бойынша бірқатар 
екіжақты құжатқа қол қойылмақ. 
Сондайақ Мемлекет басшылары 
БАҚ өкілдері үшін баспасөз 
мәслихатын өткізеді.

Бұдан бөлек сапар бағдар
лама сына сәйкес ҚасымЖомарт 
Тоқаев Исмоил Со мо ни дің 
ескерткішіне гүл шо ғын қою 
рәсіміне қатысады және Маджлиси 
намояндагон Маджлиси Оли 
төрағасымен және Тәжікстанның 
ПремьерМи нистрімен кездеседі» 
деп жазды, Берік Уәли.

Президент көмекшісі Тамара Дүйсенова 
«е-Өтініш» ақпараттық жүйесі мен 
Қазақстан Республикасының Әкімшілік 
рәсімдік-процестік Кодексінің жұмысын 
кеңінен түсіндіріп өтті.

Президент 2020 жылы 29 маусымда 
қол қойған ҚР Әкімшілік рәсімдік-
процессуалдық кодексі биылғы 1-шілдеден 
бастап күшіне енеді (ӘРПК). 

Жаңа Кодекс – Мемлекет басшысының 
2019 жылғы 2 қыркүйектегі Қазақстан 
халқына Жолдауында айтылған «Халық 
үніне құлақ асатын мемлекет» Кон-
цепциясының іргелі нормативтік құжаты. 

ӘРПК мемлекеттік органдардың өтініш 
берушілермен жұмыс парадигмасын 
түбегейлі өзгертеді, атап айтқанда:

Өтініш беруші «е-Өтініш» біртұтас 
ақпараттық жүйесі арқылы өз өтінішінің 
мемлекеттік органдарда қаралу барысын 
көріп отыруға мүмкіндік алады.

Өтініш беруші дәлелдер келтіру және 
оларды зерделеуге қатысу және түсініктеме 
беру, қажетті құжаттарды ұсыну  құқығына 
ие болады. 

Өтініш беруші мемлекеттік органнан 
алған жауабына қанағаттанбаса, онан 
жоғары сатыда тұрған органға шағым 
келтіруге, одан кейін шешім қабылдаған 
мемлекеттік органды  талап арызбен сотқа 
беруге құқығы бар. 

Азаматтар мен бизнес өкілдерінің 
талап арызын арнайы әкімшілік соттар 
мемлекеттік органдардың «кінәлілік 
презумпциясы» қағидаты бойынша қарайды. 
Яғни, өтініш беруші емес, мемлекеттік 
орган өзі қабылдаған шешімінің немесе 
берген жауабының дұрыстығын дәлелдеп, 
негіздейтін болады. 

Сырғытпа жауап беру мен созбалаңға 
салу тек орындаушы қызметкердің емес, 
сонымен бірге бүкіл мемлекеттік органның 
жауапкершілік айғағына айналады. 

Сынықты сылтау қылып, болмашы 
себептермен талап арыздарды кері қайтару 
тәжірибесін тоқтату үшін, сот өтініш 
берушілерге талап арызды дұрыс жазуға 
көмектесетін болады. 

Судья «белсенді» және «сөйлеуші» 
болады, арызданушыға мүддесін қорғауда 
көмектеседі.

Әкімшілік әділет жүйесін құру ОЭСР 
елдерінің озық тәжірибесінде бар және 
Латвия, Грузия, Молдова, Әзербайжан және 
басқа елдерде сәтті іске асырылуда.

Жаңа ұстанымдарға сәйкес, 
азаматтардың өтініштерін қарау жүйесінің 
инфраструктурасы да өзгертілуде. 

Мемлекет басшысының тапсырмасын 
орындау үшін Бас прокуратура мен 
Цифрлық даму, инновация және аэроғарыш 
өнеркәсібі министрлігі «е-Өтініш» біртұтас 
ақпараттық жүйесін әзірлеп,  қолданысқа 
енгізуде.

«е-Өтініш» – өтінішті қараудың бүкіл 
тарихы сақталатын біртұтас база,  ол 
барлық мемлекеттік және сот органдарына, 
сонымен қатар өтініш берушілерге 
қолжетімді болады.

1-шілдеден бастап кезең-кезеңмен «е–
Өтініш»-ке өту басталады, ол бойынша 
азаматтардың өтініштері мемлекеттік 
органдарға біртұтас ақпараттық жүйе 
арқылы түседі. 

Автор өз өтінішінің қаралу барысын 
көріп отырады, өтініштерді қарау 
мерзімі 30-дан 15 күнге қысқартылады.  

Қазіргі таңда орталық мемлекеттік 
және жергілікті атқарушы органдар 100% 

ақпараттық жүйеге қосылған, ел көлемінде 
пилоттық қолдану басталды.

ЖАҢАШЫЛДЫҚ 
ЖАРШЫСЫ

Тамара Дүйсенова Қорқыт 
ата атындағы Қызылорда 
университетінің студенттер 
сарайында Қызылорда қаласындағы 
ауылдық округтердің әкімдерімен, 
қала әкімдігі құрылымдық 
бөлімдерінің басшыларымен кездесті. 
Делегация құрамында Цифрлық 
даму, инновациялар және аэроғарыш 
өнеркәсібі, Әділет министрліктері 
мен Бас прокуратура өкілдері де бар. 

Жиында «е-Өтініш» ақпараттық жүйесі 
азаматтардың мемлекеттік органдарға 
жүгіну жұмысын жеңілдетіп, өтінімдерді 
бақылау ісін жетілдіре түсетіні айтылды. 
Сондай-ақ Әкімшілік рәсімдік-процестік 
кодекс талқыланды. Президент көмекшісі 
аталған кодекстің, ақпараттық жүйенің 
өзектілігі мен маңыздылығына тоқталды.

– 2021 жылғы 1 шілдеде күшіне енетін 
кодекстің негізгі мақсаты – азаматтардың 
құқықтары мен заңды мүдделерін қорғау. 
Хабарламалар, ұсыныстар, пікірлер мен 
сұрау салуларды қарау оңайлатылған 
әкімшілік рәсімдеу тәртібімен жүзеге 
асырылады. Кодексте қазіргі уақытта 
қолданылып жүрген «Жеке және заңды 
тұлғалардың өтініштерін қарау тәртібі 
туралы» заңға қарағанда өтінішті 
мемлекеттік органға келіп түскен сәттен 
бастап өтініш берушіге жауап жолдағанға 
дейінгі қарау процесінің барлық кезеңдері, 
сондай-ақ шағым жасаудың бүкіл рәсімі 
неғұрлым нақты регламенттелген, – деді ол. 

Жаңашылдықтың бірі – өтініш беруші 
өз өтінішін қараудың әрбір кезе ңі не, 
оның ішінде түпкілікті шешім қабыл-
дауға қатысуға құқылы. Әкімшілік істі 
оңайла тылған әкімшілік рәсімде қарау 
қорытындылары бойынша белгілі бір 
шешім шығарылады. 

Әкімшілік әділеттілік тәжірибесі 
шетелдік тәжірибе негізінде қолға алынып 
отыр. Ол бүгінде Еуропа, сонымен қатар 
посткеңестік кеңістік мемлекеттерінде, 
мысалы, Әзербайжанда бар. 

АРЫЗҒА ЖАУАП ЖҮЙЕЛІ 
ТАЛДАУДАН ӨТЕДІ

ҚР Президентінің көмекшісі 
Тамара Дүйсенова бастаған 
жұмысшы топ «Достық үйінде» 
ардагерлер, ҮЕҰ, қоғамдық 
бірлестіктер, ақпарат құралдарының 
өкілдері, Халыққа қызмет көрсету 
орталығы қызметкерлерімен 
кездесіп, мемлекеттік органдардың 
жаңа жағдайдағы жұмыс 
ерекшеліктері туралы айтты.

Өтініш берушілермен жұмыс сапасын 
арттырудың жаңа мүмкіндіктеріне жол 
ашатын әкімшілік рәсімдік-процессуалдық 
кодексіне, ең алдымен, азаматтардың мүд-
делерін, соның ішінде мемлекеттік орган-
дардың негізсіз және жеткіліксіз уәжделген 
шешімдерінен қорғауға арналған қағидаттар 
енгізілген. Азаматтарға мемлекеттік 
органдардың соңғы шешімі қабылданғанға 
дейін өз уәждері тыңдалатынына процеду-
ралық кепілдеме бекітілген.

Бұл қадам Мемлекет басшысының 
«Сындарлы қоғамдық диалог – Қазақстанның 
тұрақтылығы мен өркендеуінің негізі» атты 
Қазақстан халқына арнаған Жолдауындағы 
«Халық үніне құлақ асатын мемлекет» 
тұжырымдамасына негізделген. Тамара 
Дүйсенова кодекстің тұжырымдама аясында 
шілде айының басынан бастап тәжірибеге 
енетін алты негізгі бағыттың бірі екенін 
атап өтті.

– Жаңа кодекс мемлекеттік органдар 
басшыларымен жан-жақты талқыланды. 
Облыс, аудан, қала әкімдіктерінің 
осы форматқа көшуге даярлығын Бас 
прокуратура, Әділет, Цифрлық даму, 
инновация және аэроғарыш өнеркәсібі 
министрліктері өкілдері тексеріп, баға берді. 

Бұл ретте азаматтардың арыз-өтініштерін 
қараудың жаңа форматына көшу халыққа 
не береді? Мемлекеттік органдар жұмысы 
қалай өзгереді? Осы мәселелерді қоғам 
белсенділерімен де талқылап, пікір 
алмасуды жөн көрдік, – деді ол.

Құжат былтыр жазда қабылданды. 
Енді мемлекеттік орган мен жеке тұлға 
арасындағы дау тиімді шешіледі. Бұған 
дейін мұндай істер азаматтық соттарда 
қаралып келген. Ол кезде мемлекеттік 
ұйымдардың бәсі басым болатын. Жаңа 
кодекске сай мемлекеттік орган немесе 
квазисектор өкілдері тек жауапкер болып 
табылады. Басқаша айтқанда, ең алдымен, 
мемлекеттік органның арыз беруші 
алдындағы жауапкершілігі артады.

– Жеке тұлғаның мүддесі қорғалған 
сот шешімі орындалмаса, жауап беруші 
тараптардан 20 немесе 50 айлық-есептік 
көрсеткіш мөлшерінде қаржы өндіріледі. 
Жаңа кодекс күшіне енгенде әкімшілік 
рәсімдер, жеке және заңды тұлғалардың 
өтініштерін қарау туралы заңдар күшін 
жояды. Бүгінде осы мақсатта елде әкімшілік 
сот құрылуда, – деді Президент көмекшісі.

Мемлекеттік органдардың жауаптары 
жүйелі талдаудан өткізіледі. Бұл 
жазылымнан бас тарту фактілерінің жолын 
кесуге ықпал етеді және нақты салаларда 
өтініштерді қараудың бірыңғай тәжірибесін 
қалыптастырады.

Сондай-ақ, мемлекеттік органдарға 
жүктемені азайту, типтік жағдайлар 
бойынша қағазбастылық пен төрешілдікті 
болдырмау мақсатында «Азаматтарға 
арналған  үкімет» Мемлекеттік кор по-

рациясы базасында «Нәтиже» орта лығының 
жұмысы енгізілуде. Оның міндеті тек 
өтініштерді қабылдауда ғана емес, сондай-
ақ жүйеде «білім базасын» пайдалана 
отырып немесе тиісті мемлекеттік органның 
жауапты қызметкерімен қашықтан қызмет 
көрсетуді ұйымдастыру жолымен азаматтың 
мәселесін сол жерде шешілуін қайта өңдеу.

– Мысалы, өткен жылы Президент 
әкімшілігіне 35 мың арыз келіп түсті. Бұл 
арыздарды бірыңғай жүйенің болмауына 
байланысты облыс, қала әкімдіктері, басқа 
да мемлекеттік органдар көре алмайтын. 
Сондықтан азаматтардың арыз-өтініштерін 
қарау кезінде екі мемлекеттік органның 
берген жауабы бір-біріне қарама-қайшы 
келіп жататын жағдайлар болды. Осындай 

мәселелер көп. Жаңа жүйе бұл кедергілерді 
алып тастауға мүмкіндік береді, – деді 
Тамара Дүйсенова.

Сондай-ақ, алдағы уақытта Facebook 
секілді әлеуметтік желілердегі арыз-
өтініштерді жаңа жүйеге тіркеп, тиісті 
құзыретті органдарға жолдау, ресми 
түрде жауап беру жолдары қарастырылып 
жатқанын атап өтті. Мәселе Ақпарат және 
қоғамдық даму министрлігінің қарауында.

Жиынға қатысушылар «е-Өтініш» ақпа-
рат тық жүйесінің халыққа қолже тімділік 
мәселесі қалай шешілетіні, республика дең-
гейіндегі комплексті проблемалар бойынша 
түскен өтініштерді қарау қалай реттелетіні, 
тағы да басқа сауалдарына жауап алды.

***

Президент кеңесшісі Тамара Дүйсенова 
сондай-ақ Халыққа қызмет көрсету 
орталығында және Жаңақорған ауданында 
болып, мемлекеттік органдар жұмысының 
жаңа жағдайдағы қызмет ерекшеліктері 
мен өтініш берушілермен жұмыс сапасын 
арттырудың тың тәсілдерін талқыға салды.

Әрине, бұл жаңа қолданыс бұған дейін 
бірнеше мемлекеттің іс-тәжірибесінде 
болған, болып та келе жатыр. Ең маңыздысы, 
жаңа жүйені алға жылжыту халық пен билік 
арасындағы ұғыныстың өлшеміне тікелей 
байланысты. Президент кеңесшісі шегелей 
айтқан сөз түйіні осыған саяды.

Назерке САНИЯЗОВА, 
Биболат СӘТЖАН,

«Сыр бойы»

Облыста автомобиль жол-
дарының жалпы ұзындығы 
– 3397 шақырым. Оның 1016 
шақырымы республикалық, 
557 шақырымы облыстық, 
1824 шақырымы аудандық 
маңыздағы жолдар. 

2021 жылы республикалық 
және облыстық бюджеттен 
барлығы 20 млрд теңге бөлініп, 
ұзындығы 397 шақырымды 
құрайтын автомобиль жол-
дары мен көпір өткелдері 
және көшелерді жөндеу жос-
парланған.

Жалпы осы жылы рес пуб-
ликалық бюджеттен «Нұрлы 
жол», «Өңірлерді дамыту», 
«Ауыл – ел бесігі», «Кіші 
қалаларды дамыту» мем-
лекеттік бағдар ламары аясында 
10,8 млрд теңге қаралған.

Облыстық бюджеттен сол 
жағалаудағы Сырдария өзе-
нінің қорғаныс бөгетін бойлай 
орналасқан магистральды көше 
құрылысын аяқтауға, Жаңа-
қорған ауданының Қожакент, 
Манап ауылдарының көше-
лерін, облыстық маңыздағы 
авто мобиль жолдарын жөн-
деуге қаржы бөлініп, тиісті 
жұмыстар атқарылуда.

Сонымен қатар облыстық 
маңызы бар жолдардың бо-
йын дағы 5 апаттық жағ да й-
да ғы көпірге және Қазалы ау-
данындағы Қарлан учас кесінде 
Сырдария өзені арқылы көпір 
салуға жобалау-сметалық 
құжаттамалары әзірленіп, мем-
лекеттік сараптамадан өткі-
зілуде.

Жол жөндеу жұмыстарына 
қолда ны латын материалдардың 
сапасын және төселген асфальт 
жабындысынан сынама алып 
зертханалық тексеруден өт-
кізу қызметін көрсетуде 
«Ұлттық жол активтері сапа 
орталығы» РМК-мен келісім-
шарт жасалып, жалпы 94 көше 
жолына тексеру жүргізілді. 

Бүгінгі таңда, облыс 
аумағында 212 елді мекенді 
аудан және облыс орталығымен 
байланыстыратын 204 автобус 
маршруты ұйымдастырылған. 
Оның ішінде ауданаралық – 71, 
кентішілік – 101, қалаішілік 
және қаламаңы – 32 маршрут. 
Сонымен қатар, Ташкент 
қаласына 1 халықаралық және 
Нұр-Сұлтан, Алматы, Шым-
кент, Жезқазған, Түр кістан, 
Сарыағаш, Ақтөбе сынды қала-
ларға облысаралық 13 автобус 
маршруты жүруде.

Облыста автовокзал, авто-
станциялар және жолаушыларға 
қызмет көрсету пункттеріне 
енгізілген Қызылорда қаласы 
мен аудан орталықтарындағы 
4 автовокзал және 8 автостанса 
халыққа қызмет көрсетуде.

Қазір Қызылорда қаласы 
бойынша 25 қалаішілік және 
8 қала маңы маршруттары 
ұйымдастырылған. Күнделікті 
осы маршруттарда 300-350 
аралығында авто көліктер қыз-
мет көрсетіп келеді. «Қызыл -
орда» Автобус Парк» ЖШС 
балансында 135 автобус бар.

Жиында әуе, темір жол 
қаты настары бойынша да ат-
қарылған жұмыстар тал қы-
ланды.

Облыс әкімі жол-көлік 
инфра  құры лымына бөлінген 
қара жаттың жұмсалуын қатаң 
бақылауда ұстауды және 
жол салуда сапаға аса мән 
беруді тапсырды. Сондай-ақ, 
қалаішілік, ауданаралық мар-
шрут тарды тиісті деңгейде 
ұйым дастыру қажет екенін атап 
өтті.

ПРЕЗИДЕНТ ТАПСЫРМАСЫ ПӘРМЕН АЛДЫ

САПАЛЫҚ 
БАҚЫЛАУ 
КҮШЕЙЕ 
БЕРЕДІ

Кеше облыс 
әкімі Гүлшара 
Әбдіқалықова жол-көлік 
инфрақұрылымын дамыту 
мәселелерін пысықтады. 
Бұл туралы облыстық 
жолаушылар көлігі және 
автомобиль жолдары 
басқармасының басшысы 
Мұрат Тлеумбетов 
баяндады.

Кеше облыс әкімі Гүлшара Әбдіқалықованың 
төрағалығымен аймақтың әлеуметтік-экономикалық дамуы 
бойынша жиын өтті. Онда облыстық экономика және 
бюджетті жоспарлау басқармасының басшысы Нұрғали 
Қордабай осы жылдың 4 айында қалыптасқан көрсеткіштер 
туралы баяндады.

ТӨРТ АЙДА ТӘП-ТӘУІР ӨСІМ БАР

2021 жылдың қаңтар-сәуір 
айларында облыстың өнеркәсіп 
кәсіпорындарында 214,6 млрд 
теңгенің өнімі өндірілген.

Тамақ өнімдерін өндіру 
2,8%-ке, кокс және мұнай өңдеу 
өнімдерін өндіру 5,2%-ке, химия 
өнеркәсібінің өнімдерін өндіру 
4,7%-ке жеңіл өнеркәсіп 8,6%-ке, 
өзге де бейметалл минералдық 
өнімдерді өндіру 2,9%, жиһаз 
өндіру 45,7%-ке, машиналар 
мен жабдықтарды жөндеу және 
орнату 10,2%-ке артуы есебінен 
өңдеу өнеркәсібінде өсім 12,6 
процент қамтамасыз етілді (51,3 
млрд теңгенің өнімі өндірілді).

Есепті кезеңде өңір эконо-
микасына 55,7 млрд теңге инвес-
тиция салынған. Бұл 2020 жылдың 
тиісті кезеңімен салыстырғанда 
6,1 процентке артық көрсеткіш.

11,2 млрд теңгеге құрылыс 

жұмыстары орындалды немесе 
өткен жылдың тиісті кезеңіне 
157,9 процент құрады.

155,5 мың шаршы метр 
тұрғын үй пайдалануға беріліп, 
(113,5%) өсім қалыптасып отыр.

Ауыл шаруашылығында 
жал пы өнім көлемі 18,2 млрд 
теңгені құрап,  2020 жылдың 
сәйкес кезеңіне 2,7 процент өсім 
қамтамасыз етілген.

2021 жылдың 1 мамырына 12 
114 жаңа жұмыс орны құрылса, 
оның 3348-і тұрақты жұмыс 
орындары.

Биыл индустрияландыру 
бағдар ламасы аясында облыста 
жалпы құны 48,5 млрд теңгені 
құ райтын, 506 жұмыс орны құры-
латын 4 жобаны іске асыру жос-
парлануда, олар: «Табақша шыны 
шығару және өңдеу зауыты 
құрылысы»  («Orda Glass ltd» 

ЖШС), «Қуаттылығы жылына 
1500 тонна құс етін өндіру» 
(«Қар мақшы құс» ЖШС), «Ас 
тұзын өндіру» («Аралтұз» АҚ), 
«Түйе сүтінен құрғақ ұнтақ шы-
ғару өндірісі» («Qazaq Qamel» 
ЖШС).

Сонымен қатар, 2021 жылға 
арналған облыс әкімінің іс-қимыл 
жоспарына ай сайын тұрақты 
мониторинг жасалуда. Ол 
негізгі 6 бөлімнен тұрады, атап 
айтқанда: макроэкономикалық 
тұрақтылықты сақтау, қолайлы 
бизнес ахуалды қамтамасыз ету, 
жұмыспен қамту және әлеуметтік 
қорғау, адами капи талды 
дамыту, көлік және тұрғын үй-
коммуналдық инфра құрылымын 
дамыту, бюджеттік саясат.

Облыс әкімі әлеуметтік-эко-
номикалық даму көрсеткіштері 
тұрғындардың өмір сүру сапа-
сына әсер ететінін атап өтіп, 
атқарылатын жұмыстарды бақы-
лауда ұстауды тапсырды. Соны-
мен қатар, бюджеттен бөлінген 
қаржы мақсатты жұмсалып, 
уақытылы игерілу қажет екенін 
ескертті.

ТАҒАЙЫНДАУ

Шахмардан Қойшыбаев 1974 
жылы туған. Қазақтың «Еңбек 
Қызыл Ту» орденді мемлекеттік 
ауыл шаруашылығы институтын 
«Ғалым-агроном», «Болашақ» 
университетін «Экономика» ма-
мандықтары бойынша бітірген.

Еңбек жолын 1990 жылы 
Ы.Жақаев атындағы шаруа қожа-
лығының жұмысшы ретінде 
бастаған.

1996 - 2001 жылдары Ы.Жа-
қаев атындағы колхоздың агро -
номы,  «Шахмардан» шаруа қожа-
лығының төрағасы;

2001-2005 жылдары Шиелі 
ауданы әкімі аппаратының ұйым -
дастыру-бақылау және кадр жұ-
мысы бөлімінің жетекші ма маны;

2005-2010 жылдары Қызыл-
орда облысының ауыл шаруа-

шы лығы басқармасының бөлім 
басшысы, Қызылорда облысы 
әкімі аппаратының ұйымдастыру-
инспекторлық жұмыс және 
аймақтық даму бөлімінің бас 
инспекторы;

2010 - 2012 жылдары Қазалы 
ауданы әкімінің орынбасары, Қы-
зылорда облысының ауыл шаруа-
шылығы басқармасы басты ғының 
орынбасары;

2012-2020 жылдары Қызыл-
орда облысының жер қатынастары 
басқармасының басшысы; 

2020 жылдан осы кезге дейін 
Қызылорда облысының ауыл 
шаруашылығы басқармасының 
басшысы қызметін атқарып келді.

ОБЛЫСТЫҚ ВЕТЕРИНАРИЯ 
БАСҚАРМАСЫНЫҢ БАСШЫСЫ

Облыс әкімінің өкімімен 
Қойшыбаев Шахмардан 
Сұлтанбекұлы Қызылорда 
облысының ветеринария 
басқармасының басшысы 
лауазымына тағайындалды.

Сыр мен Арқа арасы
жаңа жолмен жалғасатын күн алыс емес

Қазіргі уақытта бұл жобаны 
қаржыландыру мәселесі бойынша 
Еуропалық даму және қайта құру 
банкінің кеңесшілері жан-жақты са-
раптамалардан өткізу жұмыстарын 
аяқтау үстінде. Сарапшылар, біздің 
пайымдауымызша, бостан-бос қар-
жы бөлмейді, жолдың келешекте 
қаншалықты қайтарым беретініне 
назар аударады. Ал бұл жолдың 
сарапшылар қайтарым беретініне 
күмәнданбайды. Ол тек қана жо-
лаушыларды тасымалдайтын жаңа 
табыс көзі ғана емес, сол Батыс 
Еуропаға шығатын уақытты ұтып, 
жедел жететін қатынас өзегіне айна-
лады. 

Сонымен қатар бұл жобаны 
қаржыландыру маңызы зор мәселе 
ретінде  ҚР Үкіметінің  бақылауына 
алынғанын атап өту керек. 

Жоба бойынша Қызылорда об-
лысында жалпы ұзындығы 219 
шақырым, оның ішінде:   Қызылорда 
қаласының айналма жолы – I б санат-
ты, ұзындығы 15 шақырым, Қайта 
жаңарту 25-216 шақырым аралығы – 
II санатты, ұзындығы 204 шақырым 
құрайды. Техникалық тілі осындай 
болғанымен, жобаны жасаушылар 
оның барынша қолайлылығын алға 
тартады. 

Ең бастысы, жолдың 25 шақы-
ры мынан бастап М-32 «Самара-
Шымкент» автомобиль жолының 
1827 шақырымына дейін Қызылорда 
қала сын айналып өтіп, «Батыс Еу-
ропа-Батыс Қытай» халықаралық 
транзиттік дәлізіне кіруге мүмкіндік 

береді, онда әр көлік Шымкент 
бағытына және Ресейдің Самара 
қаласына  қарай бағытқа жүре ала-
ды.

Тағы да техникалық параметр-
лерге тоқталып өткіміз келеді. 
Жобада ені 7 метр болатын III 
техникалық санаттағы автомо-
биль жолын ені 9 метр болатын II 
техникалық санаттағы жолға ауыс-
тыру қаралып отыр. Толығымен 
жарықтандырылған Iб санаттағы 
Қызылорда қаласының айналма жо-
лын салу, 2 жол айырығы 2 ауыл-
шаруашылық техникалары мен үй 
жануарларына арналған жол өткелі, 
су арналарынан өтетін 3 көпір, 2 
көпфункционалды ара лық бақылау 
(салмақ, габарит, жылдамдық) 
өлшейтін аркалар, заманауи жылы 
5 дәретхана, 6 демалыс алаңы, 56 
су өткізгіш құбыр, 10 мал өткелі, 
117 жолдың қиылысуы және түйісуі 
қарастырылған. Қысқасы, өткелдер 
көп, олардың барлығы жергілікті 
өңірдің шаруашылық жағ дайына 
қарай орайластырылған. 

Жоба бойынша құрылыс-мон-
таж жұмыстары 3 жыл мерзімде 
жүргізіледі және шамамен 2,5 мың 
адам жұмыс атқарады, оның 70 
проценті, яғни, 1 750 жергілікті 
тұрғын жұмыспен қамтылады деп 
күтілуде. Бұл жағынан жоба Сырдың 
бірқатар әлеуметтік проб лемаларын 
шешуге мүмкіндік береді. 

Осы жобаға байланысты алдағы 
уақытта бірқатар мәселені назардан 
тыс қалдырмау керек. «Батыс Еу-
ропа-Батыс Қытай» халықаралық 

автодәлізі пайдалануға берілгеннен 
оның келешек ақылы жолға айнала-
тыны туралы жиі айтыла бастады. 
Қалай болғанда да нарық талабы 
осындай. 

Қазір әлемде автожолдардың 
ұзындығы 30 млн шақырымнан асса, 
оның 200 мың шақырымға жуығы 
ақылы. Бұл көрсеткіш жыл са йын өсіп 
келеді. Италияда 7, АҚШ-та 9, Мек-
сикада 6, Қытайда 34, ал Жапония 
мен Малайзияда 10 мың шақырым 
жол ақылы екен. Ақылы жолдар Аф-
рика құрлығындағы бірқатар мем-
лекетте де бар. Қысқасы, заманауи 
және қауіпсіз жолдармен зымырап 
жүру үшін әлемнің 30-дан аса елінде 
ақы төлейді.

Ақылы жолдар болуын қалай-
тындар да және оған қарсы пікір 
білдірушілер де бар. Десе де, әлем 
бойынша мұндай жолдардың бо-
луы оның қажеттілігін көрсетеді, 
нарықтық экономикадағы елдер 
үшін қалыпты жағдай саналады.

Сөз жоқ, жол құрылысына көп 
қаржы жұмсалады. Оны күтіп-ұстау 
да оңай емес. Демек, бюджеттен 
қаржы шығынын азайтудың бір 
тәсілі – жолды ақылы ету. Дамыған 
елдерде бұрыннан бар тәжірибеден 
Қазақстан да тыс қала алмайды. Осы-
лайша 2013 жылдың мамыр айынан 
бастап ұзындығы 224 шақырымдық 
«Астана-Щучинск» автобаны ақылы 
жолға айналып, бір жылда 800 млн 
теңгеден астам қаржы түскен.

Бүгінгі таңда елімізде «Нұр-
Сұлтан-Щучинск», «Нұр-Сұлтан-
Теміртау», «Алматы-Қапшағай» 

және «Алматы-Қорғас» аралығында 
барлығы 682 шақырым болатын 
жол ақылы жүйеде жұмыс істейді. 
Өткен жылы осы жолдарды пайда-
лану нәтижесінде 5 млрд теңгеден 
астам қаржы түскен. Бұл қаржы жол 
учаскелерін жөндеуге, оны жақсы 
жағдайда ұстап тұруға, сервистік 
қызметтерді жақсартуға, басқа да 
игіліктерді жасауға жұмсалады.

Ақылы жолдарды пайдалану 
тәжірибесінің табысты іске асқа-
нына байланысты 2019 жылы 
инфра құрылымды дамытудың 2020-
2025 жылдарға арналған «Нұрлы 
жол» мемлекеттік бағдарламасы 
қабыл  данды. Соған сәйкес 2024 
жылдың аяғына қарай елдегі 11 мың 
шақырым жол, яғни республикалық 
маңызы бар тас жолдың жартысы 
ақылы болады.

2025 жылы 11 мың шақырымдық 
жол ақылы негізге айналғанда 
Индус трия және инфрақұрылымдық 
даму министрлігі жыл сайын 70 
млрд теңгеден астам қаржы түсіреді 
деген болжам жасап отыр.

Оның ішінде «Қарабұтақ-Қызыл-
орда» және «Қызылорда-Шым-
кент» жол учаскелері бар. Бұл жол 
учаскелерін ақылы жүйеге енгізу 
биылдың өзінде бастау алады.

Ақылы жүйені енгізу жолдарда 
жүргізушілер мен жолаушылардың 
қауіпсіздігін және жайлылығын 
қамтамасыз етуге, жол апатын 
азайтуға, жол инфрақұрылымының 
дамуына ықпал ететін болады. 
Барлық төлем жүйесі енгізілген ав-
тожол учаскелерінде міндетті түрде 
жарықтандыру, үй жануарларының 
жолға шығып кетпеуі үшін 
қоршаулар, сондай-ақ, түнгі уақытта 
жүргізушілердің қауіпсіздігін қам-
тамасыз ету үшін арнайы белгілер 
мен катафоттар орнатылады. Ал, 
мони торинг жүргізудің заманауи 
смарт-жүйесі жолдағы көліктердің 
легі мен жылдамдығын бақылайды.

Енді «Қызылорда-Жезқазған» 
жо лының жағдайына қайта ора-
лайық. Сарапшылардың пайымдау-
ынша, жол негізінен коммерциялық 
табыс көздейтін жобаға көбірек 
ұқсайды. Демек, оның ақылы негізде 
болатыны осы бастан айтылуда. 
Оның үстіне жол бойы сервистік 
қызмет көрсету жанданады. 
Қазірдің өзінде тапсырыстар түсуде. 
Солардың бірі «Қазмұнайгаз» 
құрылымы болып табылады. 
Қысқасы, аталған жол нарық та-
лаптарына сәйкес тиісті ережелер-
ге сәйкес болуы тиіс. Бұл жолаушы 
үшін де тиімді, пайда көздегендер 
үшін де қолайлы болғалы тұр.

1-бет

Есірткіге 
қарсы 
іс-қимыл 
жүйеленеді

Бұл мәселе қай кезеңде де өзекті. 
Осы бағытта құзырлы орындар тара-
пынан жүйелі іс-шаралар қолға алы-
нуы тиіс. Әрбір жағдай бойынша нақты 
жұмыс жасалса, нашақорлық пен есірткі 
қылмысына қарсы күресте оң нәтиже 
болмақ. 

Облыстық денсаулық сақтау бас-
қармасының басшысы Сәбит Пазылов-
тың айтуынша, өңірде барлығы 5346 
адам наркологиялық есепте тұрады. 
Олардың 4646-сы маскүнемдік, 690-ы 
нашақорлық және 10-ы уытқұмарлыққа 
байланысты есепке алынған. Ал 
нашақорлар арасында 22-сі апиын, 
348-і гашиш тұтынса, 320-сы поли-
наркоман қатарына енгізілген. Айта 
кетерлігі, биылғы жылдың төрт айын-
да 13 жасөспірім құқық қорғау орган-
дары қызметкерлерінің жолдауымен 
медициналық куәландырудан өткен. 
Нәтижесінде олардың 3-інен алкогольді 
масаңдықтың әртүрлі дәрежесі 
анықталды. 

Сондай-ақ, штаб  отырысында 
облыстық полиция департаменті 
есірткі қылмысына қарсы іс-қимыл бас-
қармасының басшысы Азамат Сүлей-
менов тақырыпқа қатысты ой-пікірін 
білдірді. 

Облыс әкімінің орынбасары жас-
өспірімдердің ішкілікке үйірсек бо-
луы алаңдатарлық жағдай екеніне 
тоқ талып өтті. Бұл орайда облыстық 
білім басқармасы тарапынан тиісті іс-
шаралар қолға алынуы тиіс. Сондай-ақ, 
алдағы уақытта нашақорлыққа және 
есірткі қылмысына қарсы іс-қимылға 
бағытталған жұмыстар барысы тағы да 
нақтыланып, аталған мақсатта қолға 
алынатын іс-шаралар жоспары таразы-
ланады. 

«СБ» ақпарат

Кеше облыс әкімінің орын-
басары Балжан Шәменованың 
төрағалығымен нашақорлыққа 
және есірткі қылмысына қарсы 
іс-қимылға бағытталған қызметті 
үйлестіру жөніндегі облыстық 
ведомствоаралық штаб отырысы 
өтті.

Жиында облыстық инспекциялық 
топтың тексеру қорытындысы, 
облыстық жұмыспен қамтуды 
үйлестіру және әлеуметтік бағдар-
ламалар басқармасына қарасты ме-
кемелерде, сондай-ақ, Жаңақорған 
ауданында мемлекеттік рәміздердің 
қолданылуы мен насихатта-
луы мәселелері қаралды. Ал-
дымен облыстық ішкі саясат 
басқармасының басшысы Мира 

Қазбекова инспекциялық топтың 
2021 жыл дың 5-30 сәуір аралығында 
Қызыл орда қаласы мен аудандардағы 
мем лекеттік мекемелерде жүргізген 
зерделеу жұ мыстарының нәтижесін 
баяндады.

– 2020 жылғы 20 тамызда 
өткен облыс әкімдігі жанындағы 
Мемлекеттік рәміздер жөніндегі ко-
миссия отырысының хаттамалық 
тапсырмасын орындау мақсатында 
ішкі саясат басқармасы облыстық 
полиция департаментімен бірлескен 
ведомствоаралық облыстық инспек-
циялық топ құрылды. Инспекциялық 
топ жоғарыда аталған мерзімде 
барлығы 374 мемлекеттік мекемені 
қамтыды. Зерделеу барысында 35 ме-
кемеде кемшіліктер анықталып, 13-і 
дер кезінде қалпына келтірілсе, 2 ме-
кемеге әкімшілік хаттама толтырыл-
ды, – деді басқарма басшысы.

Бұл ретте облыс әкімі кейбір 
аудан әкімдіктері мен аумақтық 
департаменттердің аудандық бөлім-
шелерінде заңнама талаптары сақ-
талмайтынын айтып, аудан әкім-
діктері жанындағы мемлекеттік 
рәміздер жөніндегі комиссия тиісті 
деңгейде жұмыс істемей отырғанын 
сынға алды. 

– Рәміздерді қолдануда аудан 
әкімдіктері мен облыстық бас-
қармаларға қарасты мекемелер-
де, аумақтық департаменттердің 
аудандық бөлімшелерінде заңнама 
талаптары сақталмайтыны айтыл-
ды. Биыл, Ел тарихындағы ме-
рей лі дата – Тәуелсіздігіміздің 30 
жыл дығы қарсаңында мемлекеттік 
рәміздерге деген құрмет арта түсуі 
керек. Сондықтан, мемлекеттік 
рәміздерімізге құрметпен қарауды 
қалыптастыруда, ең алдымен, өз-
деріңіз үлгі болыңыздар. Алдағы 

уақытта заңнама талаптарын сақтамау 
фактілері тіркелетін болса, жеке 
жауап кершіліктеріңіз қаралатынын 
ескертемін, – деді облыс әкімі.

Мұнан соң Қызылорда облы-
сының жұмыспен қамтуды үйлестіру 
және әлеуметтік бағдарламалар бас-
қармасына қарасты мекемелерде 
мемлекеттік рәміздердің пайдаланы-
луы және насихатталу барысы тура-
лы аталған басқарма басшысы Гау-
хар Қалмақова мәлімдеді. Басқарма 
басшысы рәміздерді пайдалану 
мен насихаттау бағытында арнайы 
жұмыс жоспары бекітіліп, қазіргі 
таңда басқармаға қарасты мекеме-
лерде кемшіліктер анықталмағанын 
жеткізді. 

Ал, Жаңақорған ауданында 
мем лекеттік рәміздердің қолда-
нылуы мен насихатталуы жайын 
аудан әкімі Руслан Рүстемов баян-
дап, инспекциялық топтың ауданда 
анықтаған кемшіліктерінің барлығы 
бүгінде жойылғандығын айтты. 

Сондай-ақ, Қазақстан Республика-
сы Тәуелсіздігінің 30 жылдығына 
орай өткізілетін шаралар қатарында 
мемлекеттік рәміздер ұлықталатын 
болады деді.

Жиында аймақ басшысы мем-
лекеттік рәміздерді насихаттауда 
идеологиялық жұмыстарға аса мән 
беру керектігін жеткізді. 

– Мемлекет басшысы Қасым-
Жомарт Кемелұлы Тоқаев «Еге-
мен еліміздің бейбіт аспанында 
желбіреген көк туымыз – бүгінгі 
күннің баға жетпес байлығы» – де-
ген болатын. Мемлекеттік рәміздерге 
құрмет көрсетуді барша азамат 
қасиетті борышы ретінде ұғынуы 
тиіс. Осы ретте, 4 маусым – Қазақстан 
Республикасының Мемлекеттік 
рәміздері күні аясындағы іс-
шаралардың мазмұны мен өткізілу 
форматтары жаңа бағыттарда бо-
луы қажет. Халқымыздың рухын, 
ұлттық салт-санасын, қаһармандығы 
мен даналығын бейнелейтін ерекше 

құнды белгілерді құрметтеу, наси-
хаттау – әрбір Қазақстан азаматының 
міндеті! – деді облыс әкімі. 

Сондай-ақ аймақ басшысы 
облыстық басқарма басшыла-
ры, Қызылорда қаласы және ау-
дан әкімдері, аумақтық депар-
тамент басшыларына өздеріне 
қа расты мекемелерде  мемлекеттік  
рәміздердің  талапқа сай орнала-
суын тұрақты бақылауға алып, 
облыс тық инспекциялық топтың 
тексеру қорытындысына сәйкес, 
кемшілік жіберген меке менің жа-
уапты тұлғаларының жауап кер-
шілігін қарауды тапсырды. Облыс-
тық инспекциялық топ анық таған 
кемшіліктерді 1 ай ішінде ретке 
келтіріп, аудан әкімдіктері жа-
нындағы мемлекеттік рәміздер жө-
ніндегі комиссияның жұмысын кү-
шейтуді жүктеді.

Облыс әкімінің 
баспасөз қызметі

«МЕМЛЕКЕТТІК РӘМІЗДЕРГЕ ҚҰРМЕТТІ ӘРБІР АЗАМАТ 
ҚАСИЕТТІ БОРЫШЫ РЕТІНДЕ ҰҒЫНУЫ ТИІС»

Кеше облыс әкімі Гүлшара Әбдіқалықованың төрағалығымен 
облыс әкімдігі жанындағы мемлекеттік рәміздер жөніндегі комиссия 
отырысы өтті.

ТАЛҚЫ

Г.ӘБДІҚАЛЫҚОВА, облыс әкімі:

Халық арасында ең көп сұ
ранысқа ие қызмет түрі – зей
нетақы жинақтары туралы ақпарат 
алу. Президенттің 2021 жылдың 
басында зейнетақы жинағының 
бір бөлігін нысаналы мақсаттарға 
пайдалануға мүмкіндік жасау ту
ралы тапсырмасынан кейін қыз
меттің осы түріне деген сұраныс 
тіптен арта түсті. 

Салымшылардың осындай 
қа жеттілігін ескерген БЖЗҚ ма
мандары электрондық сервисті 
барынша дамытып, корпоративтік 
сайттағы, мобильді қосымша мен 
түрлі әлеуметтік желілердегі қыз
мет түрлерін көбейтіп, қарапайым 
халыққа қолжетімді әрі оңтайлы 
етуде. БЖЗҚның www.enpf.kz 
корпоративтік сайты қазақ, орыс 
және ағылшын тілдерінде жүр 
гізіледі. Мұнда оннан астам элек
т рондық, соның ішінде жаңа дан 
іске қосылған қызметтер де бар. 
Мысалы, мақсатты пай да ла 
ну үшін қолжетімді зейнет ақы 
жинақтарының сомасы және зей 
нетақы жинақтарының жайкүйі 
туралы деректер, инвес ти ция лық 
портфельді басқаратын компа
нияларға жинақтарды ауда ру мүм
кіндігі туралы ақпаратты лезде 
алуға болады. 

Елдегі эпидемиологиялық 
жағ дай мен шектеу шараларына 
қарамастан, БЖЗҚ салымшыларға 
қажетті қызметтерді көрсетуін 
бір сәтке де тоқтатқан емес: enpf.
kz. сайтындағы жеке кабинетке 
тіркелу арқылы бірқатар қыз
меттерді алуға, зейнетақы актив
тері бойынша ағымдағы көрсет
кіштерді бақылауға, шарттардың 
деректемелерін толықтыруға 
және т.б. көптеген операцияларды 
жүзеге асыруға болады. Сіз бұл 
сервисті электрондық цифрлық 
қолтаңба немесе ЖСН мен па
рольді енгізу арқылы пайдалана 
аласыз. Жеке кабинетте, сондай
ақ, жеке зейнетақы шотының бар 
екендігі туралы анықтама алу
ға, мерзімсіз уақытқа 1 не месе 2 
топтағы мүгедектіктің бел гі ленуіне 
байланысты зейнетақы төлемдерін 
тағайындау туралы өтініш беруге, 
қоныс аударуға, төлемге және тағы 
басқа себептер бойынша берілген 
өтініштің орындалу дәрежесін 
қадағалауға болады. Салымшылар 
көп қол да натын ең танымал 
онлайнқыз меттердің бірі – жеке 
зейнетақы шотынан үзіндікөшірме 
алу. Қор көрсететін қызметтердің 
көп шілігін электрондық цифрлық 
қолтаңбаны (ЭЦҚ) не бір реттік 
парольді пайдалана отырып, 
www.egov.kz электрондық үкімет 
сайтынан да алуға мүмкіндік бар. 
ЭЦҚны электрондық үкімет пор
талынан онлайн пішімде алуға 
болады.

Бірыңғай жинақтаушы зейнет
ақы қорының корпоративтік сай ты 
да үнемі жаңартылып, же тіл діріліп 
отырады. Жаңа қыз мет түрлері де 
іске қосылуда. Со лардың бірі – 
зейнетақы тө лем дерін тағайындау 
туралы қа шықтан беруге болатын 
өтініш тердің түрлерін көбейту. 
Бұл қыз метті енді БЖЗҚда ерікті 
зейнетақы жарналары есебінен 
зейнетақы жинақтары бар 50 
жасқа толған және мүгедектігі 
бар тұлғалар да пайдалана алады. 
Аталған қызмет түріне өтініш 
беру үшін қолданыстағы ЭЦҚ
ның, жеке басты куәландыратын 
құжаттың, ұлттық валютамызда 
ашылған банк шотының болуы 
қажет. ЭЦҚны пайдалана отырып, 
Жеке кабинетте авторлану керек, 
содан кейін «Қызметтер» бөлі
міндегі «Зейнетақы төлемдерін 
тағайындау туралы өтініш беру» 
қызметін таңдап, тиісті құжат
тарды толтыру және ЭЦҚмен қол 
қою қажет. БЖЗҚға берілген өті
ніштің өңделу мәртебесін сайт
тағы жеке кабинеттің «Қыз мет
тер» бөліміндегі «Менің тө лемдер/
аударымдар туралы өті ніш терім» 
қызметі арқылы оңай қадағалауға 
болады.

Айта кететін тағы бір жәйт, 
ағымдағы жылдың 1 мамырынан 
бастап ерікті зейнетақы жарна
ларын есепке алу үшін жеке зей
нетақы шоттары БЖЗҚға келіп 
түскен алғашқы ерікті зейнетақы 
жарнасы негізінде өтініш бермей
ақ ашылады. 

Қор сайтындағы Болжалды 
зейнетақы калькуляторы да са
лымшылар үшін таптырмас кө
мекші. Бұл арқылы әр адам өзі нің 
болашақ зейнетақысының мөл
шерін есептей алады. Болжалды 
зейнетақы калькуляторы Қа зақ
станның көпдеңгейлі зейнет
ақы жүйесі шеңберіндегі зей нет
ақының барлық құрамда уыш  тарын 
қамтиды, олар: мем ле кеттік 
базалық зейнетақы және жасына 

бай ланысты (неме се ортақ) 
зейнетақы, сондайақ, мін  детті 
зейнетақы жар налары, мін детті 
кәсіптік зейнет ақы жар   налары 
және ерікті зейнет ақы жарналары 
есебінен қалып тастырылған 
зейнетақы. Зей нет ақы каль
куляторы арқылы бола  шақ зейнет
ақыңызды есептеу оңай және өте 
жеңіл. Ол үшін «Бол жамды кальку
лятордағы» ту ған күні, жынысы, 
еңбек өтілі, жи нақ сомасы және т.б. 
барлық қажетті өрістерді толтыру 
керек. Егер сіз enpf.kz сайтындағы 
же ке кабинетте тіркелген болса
ңыз, калькулятордағы өрістер авто
матты түрде толтырылады және 
болашақ зейнетақыны есептеу 
саусақтың екіүш қимылыменақ 
жүзеге асырылады.

БЖЗҚдан берілетін болашақ 
төлемдерді есептеу нәтижесі үш 
сценарийде беріледі: пессимистік, 
шынайы және оптимистік. Бар
лық үш нұсқада кірістіліктің бол
жамды деңгейі ескеріледі. Бұл 
ретте барлық болжамды нәти
желер нақты құндық мәнде (бол
жам жасалып отырған тиісті ке
зеңнің инфляциясы шегеріліп) 
ұсынылады. Сонымен қатар, зей
нетақы калькуляторы сіздің зей
нетке шығу жасыңыз бен кү ніңізді 
де көрсетіп береді. 

Сонымен қатар, Жеке каби
неттегі «Болжалды зейнетақы 
каль куляторында» жеткіліктілік 
ше гінен асатын және тұрғын 
үй жағ дайларын жақсарту мен 
ем делуге арналған біржолғы 
зей нетақы төлемдері түрінде 
алуға болатын сома туралы ақ
парат та беріледі. Бұл ретте сіз 
зейнетақы жинағыңыздың бір 
бөлігін мақсатты қажеттіліктерге 
алған кездегі өзіңіздің болашақ 
ай сайынғы зейнетақы төлем
деріңіздің сомасын көре аласыз. 
Есептеу кезінде сақтандыру ұйы
мы мен зейнетақы аннуитеті шар
тын жасасу және өмір бойғы 
зейнетақы төлемдерін алу мүм
кіндігі туралы хабарламасы бар 
қалқымалы терезе пайда болуы 
мүмкін. Мұнда да сақтандыру 
ұйымынан берілетін аннуитеттік 
төлемнің болжамды мөлшері 
көрсетіледі, оны сіз БЖЗҚдан 
кесте бойынша болашақта бе
рілетін төлемдер мөлшерімен са
лыстырып, өзіңіз үшін қажетті 
қорытынды жасай аласыз. 

БЖЗҚның электрондық қыз
меттерінің ішіндегі ауыз тол
тырып айтуға болатын тағы бір 
түрі – Android және IOS бағ
дарламалары қолданылатын кез 
келген смартфонға немесе план
шетке тегін жүктеуге болатын 
ENPF мобильді қосымшасы. 
Ав торландыру үшін логин мен 
пароль пайдаланылады, мобильді 
қо сымшаның көмегімен сіз Қор 
сайтындағы жеке кабинетке кі
ресіз. Мұнда барлық ақпарат қазақ 
және орыс тілдерінде ұсынылған.

Ұялы телефон құрылғысы 
өміріміздің маңызды бөлшегіне 
айналған қазіргі заманда, ENPF 
мобильді қосымшасының тигізер 
пайдасы көп екені айтпаса да 
түсінікті. Ол арқылы жеке зей
нетақы шотының бар екендігі ту
ралы анықтама, ЖЗШдан үзінді 
көшірме алуға, өзіңізді мазалаған 
мәселе бойынша сауал жолдап, 
Мобильді кеңсенің шығуына, 
кері қоңырауға тапсырыс беру
ге, өз деректемелеріңізге өзгеріс
тер және (немесе) толықтырулар 
енгізуге, зейнетақы калькуля
то рының көмегімен болашақ 
зей нетақының болжамды мөл
ше  рін есептеуге болады. Сон дай
ақ, мобильді қосымша шот  тың 
жайкүйін бақылауға, зейнет ақы 
жүйесіндегі барлық өз ге рістер 
туралы білуге, БЖЗҚның жақын 
жердегі кеңсесінің орна ласқан 
жерін көруге, тіпті бай ланыс орта
лығына қоңырау шалуға мүмкіндік 
береді. Мұн да да сайттағы сияқты 
жаңа қыз меттер іске қосылған. 
БЖЗҚның әрбір салымшысы енді 
мо бильді қосымша арқылы жеке 
зей нет ақы шотындағы зейнетақы 
жи нақ тарының бір бөлігін тұр
ғын үйді жақсарту немесе емде
луге пайдалану, сондайақ, инвес
ти циялық портфельді басқарушы 
компанияларға аудару үшін жет
кілікті екендігі туралы біле алады.

Бірыңғай жинақтаушы зей
нетақы қорының түрлі әлеуметтік 
желілердегі («Одноклассники», 
«Facebook», «В контакте», «Twit
ter» және «Instagram») ресми па
рақшалары да толассыз жұмыс 
жасауда. Қор парақшасына жол
данған әрбір сұраныс мамандар 
тарапынан  тыс қалмай, тиянақты 
түрде қаралып, тиісті жауабын 
алып отырады. 

Айдан БЕКНҰР

САПАЛЫ ҚЫЗМЕТ – 
САЛЫМШЫҒА ҚҰРМЕТ

Бірыңғай жинақтаушы зейнетақы қорының басты 
міндеттерінің бірі – салымшыларына сапалы қызмет 
көрсетіп, жеке зейнетақы шоттарындағы қаржының 
жай-күйі туралы дер кезінде толық ақпарат беру. 
Қазіргі  техникалық үдерістер қарыштап  жылжып, 
түрлі электрондық мүмкіндіктер дамып жатқан кезде 
Қор да өз салымшыларына түрлі қызмет түрлерін 
ұсынып,  уақытты неғұрлым үнемді пайдалануға 
барынша жағдай жасауда. Сөзіміз дәйекті болу үшін 
Қордың салымшыларға ұсынып отырған электрондық 
қызметтеріне біртіндеп тоқталып, тағы да бір шолу жасап 
өтейік. 

1960 жылы облыстық архивтен Арал 
Совдепінің төрағасы Төлеген Медет
баевтың 1921 жылы пролетариат көсемі 
В.И.Ленинге жолдаған жеделхатының 
мәтіні жазылған құжат табылды. Мұра
ғаттың аға ғылыми қызметкері А.К.Ма
молыганың тапқан құжаты туралы «Из
вестия» газетінің 12 ақпандағы санында 
меншікті тілшінің «Аса қымбат олжа» 
деген мақаласы жарияланды. Жеделхатта 
былай делінген еді:

«Халық комиссарлары Советінің 
Председателі В.И.Ленин жолдасқа.

Арал бассейні балықшылары 14 
вагон балық жөнелтті. Бұған Бөген 
балықшылары ерекше белсенділікпен 
қатысты.

Арал Совдепінің председателі 
Т.Медетбаев.

25 декабрь. 1921 жыл.»

Сөйтіп, 40 жылға созылған күмәнді 
бір жапырақ сарғайған қағаз сейілткендей 
болды. Өйткені, «Лениннен ондай хат 
болған жоқ, соншама балықты кім жібе
реді?» деген әңгімелер аса зор қайы рым
дылық шарасының маңызын да, мәнін 
де түсіргендей еді. Ал, шындығында 
ғалымдар пролетариат көсемінің сондағы 
үндеу хатын кейін шығармаларының то
лық жинағының 55томынан тауыпты.

Ол кезде жас кеңес өкіметінің жағдайы 
күрделі, аса алаңдатарлық еді. Ленин 
Арал балықшыларына жомарт көмектерін 
аямауға шақырды.

«Сіздерге бүкіл Еділ бойы мен При
уральенің бір бөлігін аса зор бақыт сыз
дық, бұрын болып көрмеген аштық жай
ла ғаны, әрине, жеткен шығар. Астра хань 
губерниясынан бастап Татар респуб ли
касы мен Пермь губерниясына дейін құр
ғақшылық барлық жерде егінді де, шөпті де 
түк қоймай күйдіріп кетті. Миллиондаған 
адам, миллиондаған мал қырылғалы тұр 
және қырыла бастады. Сіздерде Арал 
теңізінде балық аулау жағы жаман емес 
және сіздер онша жаман тұрмайсыздар. 
Сіздер аулаған балықтың бір бөлігін 
аштықтан ісініп кеткен кемпіршалдарға, 
күйзелген 8 миллион еңбеккерге, ең ақы
ры бәрінен бұрын қырылып кетуі мүмкін 
7 миллион балаға беріңіздер» деген еді 
қазан айының 7күні жазылған үндеу 
хатында.

Бұдан кейін ғалымдар араға 15 жыл 
салып тағы екі маңызды құжат табылғанын 
хабарлады. Бұл деректерде тарихи хатқа 
дейін де Арал балықшылары көмек қолын 
созғаны жазылады. Алғашқысы 1919 
жылы аралдықтар Мәскеу қаласының 
балаларына сыйлық жасаған. Ташкенттің 
өлкелік азықтүлік дирекциясына берілген 
жеделхатта: «Москва қаласы балаларына 
сыйлық жіберуді ұйымдастыру комис
сиясы екі вагон балық жіберуді көз деп 
отыр. Олардың ақшасы балық басқар
масының кассасына тапсырылды» 
делінген.

Кеңес өкіметі бір жыл бұрын осындағы 
көпестердің «Хиуа» акционерлік қоғамын 
арнайы декретпен мемлекет меншігіне 
алып, балық өндірісі бас басқармасын 
құрған болатын. Байкөпестердің параход
ство өнеркәсібін де осы жолмен больше
виктер бір күнде тартып алды.

Екінші дерек белсенді большевик 
В.Ковыганың өз қолымен жазған өмір
баянынан шықты. «Саратов губерниясына 
көмектесушілер ішінде біз төрт ком
мунист болатынбыз. Г.Дубовик, У.Қосы
мов, Д.Бисенов және мен Ковыга еді. 
Екі вагон шабақ балықты саратовтық 
ша руаларға жөнелттік. Кейіннен білдік, 
атаман Дутовтың әскерлері жақындап ке
луіне байланысты жіберіп үлгере алма ған. 
Сөйтіп, көмекті басқа мақсатқа пайда
ланыпты. Біздер оларға шаруалардың 
нақ ты адресін сұрап хат жаздық». Та
рихшы ғалым, марқұм Тәңірберген Ма
миев жариялаған бұл деректер балық
шылардың көмегі кеңес өкіметінің 
ал   ғаш қы жылдарынан басталғанын бай
қа тады. Ал тағы бір мәліметтерде Арал 
ма ңын дағы ақгвардияшылармен ше
шу ші айқасқа шыққан Қызыл Армия 
отря дына халық уәкілі Өтеп Өтеғұлов 
бастаған жылымшылар бригадасы балық 
жөнелтіп тұрады. Арал Совдепі оларға 
құралсайманмен, қайықпен көмектесіп, 
балықшылар қалаға жақын Қаратүп қол
тығынан күн сайын 23 қайық су мар
жанын жіберетін болған.

Бұл тарихи оқиғаны алғаш рет қаламгер 
Тойбазар Елемесов 1952 жылы жазылған 
«Аралдағы айқас» атты тарихи романында 
суреттеген еді. Алайда, бұл туынды бел
гісіз себептермен жарты ғасырдан кейін 
жарық көрді. Ол облыстық «Ленин жо
лы» газетінің редакторы, КазТАГтың 
ди ректоры сынды жауапты қызметтер ат
қарған белгілі азамат болатын. 

Жиырмасыншы жылдардағы Арал 
өңі рінде өткен оқиғалар мен адамдар тағ
дыры бейнеленген көлемді туындының 
баспасөзде үзіндісі ғана жарияланыпты. 
Ал, айтулы оқиғаның күндей күркіреген 
партия назарынан 4045 жылдан астам 
уақыт ұмыт қалуына екі ортадағы ашар
шылық, қуғынсүргін, соғыс жылдары да 
кері әсерін тигізуі мүмкін.

Мәскеу мен Арал байланысының 
өзін дік дәстүрлі тарихы бар. Арал әкім
шілік жағынан Қазалы уезі арқылы Түр
кістан өлкелік комитетіне қарағанмен, 
бірден Мәскеуге бағынған. Совет өкі
меті орнап, мұндағы өндірістер жаңа 
үкі меттің меншігіне өткеннен кейін 
мемлекеттік балық тресі ресейлік азық
түлік халық комиссариатына, ал мемле
кеттік параходство өзен флоты халық 
комиссариатына бағынды. Мұндай байла
ныс кешегі кеңес өкіметі құлағанша 
үзілген жоқ.

Осы қатынастардың негізінде арал
дық тардың өтінішіне пролетариат көсемі 
де мән беріп отырған. РСФСРдың ма
териалдық ресурстарды пайдалану жөнін
дегі комиссиясының төрағасы Л.Н.Криц
манға былай деп тапсырма берген. 
«Арал дың кеме жөндеу құрылыстары 
үшін «Персенс» системалы екі және 
«Артур коппел» системалы төрт экска
ваторға, токарьлық және фрезерлік ста
ноктарға берген Туркрыбаның заявкасын 
24 сағаттың ішінде қарауды тапсырамын. 
Туркрыба жұмысының табысты болуы
ның өтемөте елеулі маңызы бар екеніне 
сіздің назарыңызды аударамын». «Бере
ген қолым алаған» демекші, балықшылар 
вагонвагон балық жинап жатқан қара
ша айында Лениннің тартуы Аралға да 
жеткізілген. Ильич станоктары шебер ха
наларда 30 жыл қызмет етіп, кейін атақты 
кеме жөндеу зауытының ауласында та
рихи ескерткіш ретінде қойылды.

1924 жылы қарашада күшті дауылдан 
теңіз тасып, Арал қаласын су басып 
қалады. Төтенше жағдайдың зардабын 

жою үшін Совдеп мүшесі Григорий Ду
бовик Мәскеуге жіберіліп, ол көмек қоры
нан 30 мың сом әкеледі.

Жиырма бірінші жылдың күзіне қайта 
оралайық. Бұл өздері жоқжұтаң жүрген, 
құралсайманы тапшы балықшылар үшін 
қиын кезең еді. Мезгіл, балықшы тілімен 
айтқанда, абыржы, мұз қатпаған, кәсіптің 
көсіліп еңбек етуіне қолайлы жағдай да 
болмаған еді. Соған қарамастан екі жарым 
айдың көлемінде жанқиярлық еңбек 
атқарылды. Теңіздің шығыс жағалауынан 
Бөген, Қарашалаң, Қаратерең, Қаратүп, 
Ұзынқайыр, Солтүстік жағалауынан Сары
шығанақ, Жалаңаш, көлдер мен дария 
бойынан Шөмішкөл, Ақшатау, Райым, 
Аманөткел, Қамыстыбас балықшылары 
мен тұрғындары жұмыла жабылды. Бірі 
балық ауласа, бірі кіре тартып Қамыстыбас 
теміржол бекетіне балық жеткізді. Ауыл 
адамдары қап тоқып, қолындағы түйелері 
мен шаналарын көмекке берді. Бұл айтулы 
шараны ұйымдастыруда Арал Совдепінің 
төрағасы Т.Медетбаев, балық тресінің 
алғашқы бастығы М.Данияров, РСФСР 
орталық комитетінің мүшесі болып сай
ланған У.Қосымов, басқарма мүшелері 
Г.Дубовик, С.Бекетаев, В.Ковыга және 

басқалары зор белсенділік көрсетті. Ауыл
дарда халық уәкілдері мен қос ағалары 
Өтеп Өтеғұлов, Жұмахмет Бекетаев, 
Шәріп Ранов, Мақсұтқали Демесінов және 
басқалары елді ерен еңбекке жұмылдыра 
білді. Қарапайым балықшылардың күн
түн демей тынбаған қажырлы еңбегі, қар 
мен дауылда арпалысып керуен тартқан 
кірешілердің жұмысы ерекше бағалауға 
тұрарлық еді. Бір ғана ағайынды Сыдық 
және Баймағанбет Жайсаңбаев деген ба
лықшылар 280 пұт, яғни 5 тоннаға жуық 
балық тапсырды деген мәліметтер кез
деседі. Бір эшелон балықтың тең жар
тысына жуығын бөгендіктер тапсырды 
деген әңгіме бар.

Тарихи хат осылайша алпысыншы 
жыл дардың ортасынан бастап қана хал
қымен қайта қауышты. Классик жазушы 
Ғабит Мүсірепов КСРО Жоғарғы Кеңе
сінің депутаты кезінде ақынжазушыларды 
бастап, Аралға келеді. Теңіз бен Бөген 
ауылында болып, сайлаушылармен кез
десу өткізеді. Осы сапарында Арал ба
лық шыларына арналған «Жиырма төрт 
сағатта» атты туындысының кейіпкер
лерімен кездескен де болуы мүмкін. 
Мұнан кейін белгілі кинорежиссер Ораз 
Әбішов түсірген «Бір хаттың ізімен» атты 
деректі фильм бүгінде қымбат қазына, 
шырайлы шежіреге айналды. Ал, осы 
тарихи оқиғаны жарты ғасырдан астам 
уақыттан бері зерттеп, жазып жүрген 
ардагер журналист, абыз ақсақал Шәкірат 
Дәрмағамбетовтің еңбегі ерекше дер едік. 
Қарымды қаламгер кезінде хаттың тірі 
куәгерлерімен жүздесіп, түрлі шараларға 
ұйытқы болып, бүгінге дейін жүзден астам 
мақала мен очерк жариялаған екен.

Арал балықшыларының осынау иман
дылық, қайырымдылық ісі тарихымызда 
алтын әріптермен жазылып қалады. Өткен 
ғасырдағы еліміздің қиын кезеңдерінде, 
ашаршылық пен соғыс жылдарында 
қасиетті теңіз талай жұртты қамқор 
қанатына алып, даңқты дәстүріне адалдық 
танытты. Дәуір өзгеріп, замана көші ілгері 
жылжыған сайын мұндай өнегелі істердің 
ұрпақ жадында жарқырай түсетініне 
сенімдіміз. Биыл бір ғасыр толғалы 
отырған тарихи оқиғаны лайықты атап өту 
– атқарушы орындардың парызы.

Жұматәли ӘБДІРАМАН,
жазушы-журналист

ТАРИХИ ХАТТЫҢ 
ТАҒЫЛЫМЫ

АТАКӘСІП

Мемлекеттің қаржылай қолдауымен 
жыл сайын ауыл шаруашылығында 
жұмыспен қамтылғандар саны артып, 
тауар өндірушілердің көбеюі облыс 
тіршілігіне жаңа тыныс бергендей. 
Бұл ретте «Ауыл шаруашылығын қар
жылай қолдау қоры» АҚның рөлі 
айтарлықтай басым. Қор тауар өнді
рушілерге қолдау көрсетіп, басым 
бағыттарды дамыту және халықты 
жұмыспен қамту мақсатында ауылдық 
жерлерде іске асырылатын жобаларды 
қаржыландырады.

Қор қолдауымен өз кәсібін өр кен
детіп отырған жандардың бірі – Жа
ңақорған ауданы, Қандөз ауылы
ның тұрғыны Біржан Бердалиев. Ол 
өткен жылы қордың Қызылорда об
лыс тық филиалы арқылы жылына 
6 процентпен 5 жыл мерзімге 4 млн 
теңге несие алған. Несие қаражатына 
14 бас аналық мүйізді ірі қара сатып 
алып, мал басын көбейтті.

Кәсіпкер қор ұсынған шарттар то
лығымен қанағаттандыратынын айтып 
отыр. Қол жеткізген таза табыс несиені 
өтеуге ғана емес, шаруашылықтың 
қар  жылық жағдайын көтеруге де мүм
кіндік берген.

– Осы кәсіпті толығымен меңгеріп, 
әрі қарай дамытуға ниеттімін. Аймақта 
ірі қара еті мен малға сұраныс өте 
жоғары. Мал басын күз айларында 
сатқан тиімді. Себебі, жас мал жеткі
лікті салмақ жинағаны дұрыс, – дейді 
ол өз кәсібінің құпиясымен бөлісіп. 

Қазіргі уақытта Біржан Бердалиев 
кәсібін кеңейту бойынша бизнесжос
пар құруда. Алдағы уақытта түйе өсі
ріп, ауылдастарын да тұрақты жұ мыс
пен қамтуды көздеп отыр. Жоба «Ауыл 
шаруашылығын қаржылай қол дау 
қоры» АҚ облыстық филиалы арқылы 
іске асырылмақ.

«СБ» ақпарат

Қор қолдау көрсетті

– Кейінгі жылдары бизнес 
процестерді оңтайландыру 
үшін «Мемлекеттік мүлік ту
ра лы» Заңның бірқатар ере
желері қайта қаралды және 
жекешелендіру объектілерін 
сату қағидаларына елеулі өз
герістер енгізілді. Осы орай да 
біздің аймақта қандай өзге
рістер болды?

– Жекешеленді рудің 2021-
2025 жылдарға ар налған жаңа 
кешенді жоспары қабылданды, 
оған 13 объект енді. Бәсекелес 
ортаға беруге жататын объектілер 
тіз бесіне «Байқоңыр» ӘКК АҚ-
ның 4 тәуелді ұйымы да енгізілді.

2014 жылдан бері ел бойынша 
жекешелендірудің екінші тол қы-
ны жүруде. Содан 2020 жылға 
дейін 17 нысан мен үлес сатылды.

Облыс бойынша барлығы 
тізбеге 10 жауапкершілігі шек-
теулі серіктестік, 2 коммуналдық 
кәсіп орын және 1 акционерлік 
қоғам ен гізілді. Жекешелендіру 
жоспарына сәйкес жылдың ба-
сында «Қайсар «Қызылорда об-
лыстық футбол клу бы» ЖШС-
ның мемлекеттің қатысу үлесінің 
51%-і кейіннен сатып алу құ-
қығымен сенімгерлікпен басқа-
руға берілді. Бұдан бөлек бәсеке-
лестікті дамыту және мемлекеттік 
активтердің бір бөлігін жеке 
секторға беру мақсатында білім 
саласындағы колледждерді бә-
секелестік ортаға беру мәселесі 
қарастырылып жатыр. 

– Жекешелендіру объектісі 
деген не? Жекешелендіруді өт
кі зудің негізгі қағидалары ту
ралы айтып берсеңіз...

– Мемлекеттік мүліктің 
мы надай түрлері – кәсіпорын 
мүліктік кешен ретінде; ак цио-
нерлік қоғамдардың акциялары, 
жауапкершілігі шектеу лі серік-
тестіктердің жарғылық капи та-
лындағы қатысу үлестері, т.б., 
жекешелендіру объектілері. 
Жер  гі лікті атқарушы орган 
оны жеке шелендіру туралы ше-
шім шығарған күннен бастап 
мем  ле кеттік мүлік жекеше лен-
діру объектісі болып саналады. 
Осыған байланысты, ком му нал-
дық меншіктегі объектілерді 
же кешелендіру мәселелері жө-
нін  дегі комиссия құрылды, оған 
мем лекеттік органдардың өкіл-
дері, Қа зақстанның Ұлттық Кәсіп-
керлер палатасының өкілдері 
енгізілді, сату кестелері бекітілді. 
Барлық нысандар бойынша Жол 
карталары бекітіліп, мемлекеттік 
мүлік тізілімінің веб-порталына 
орналастырылды, сату алдындағы 
дайындық жұмыстары басталды. 

Жекешелендірудің 2021 жыл-
ға арналған Кешенді жос пары-
ның іске асырылу барысын ақпа-
раттық сүйемелдеу мақсатында 
облыс тық медиа-жоспар бекі-
тілді. Мемле кет тік мүлікті бас-
қа рудың  негізгі принциптері – 
заң дылық, есеп бе рушілік және 
ба қылауда болу, жариялылық, 
мем лекеттік мүлікті қоғам игі-
лігі үшін тиімді пайдалану, бәсе-
келестікті дамыту үшін жағдай-
ларды қамтамасыз ету. 

– Жекешелендіру объектіле
рін сату ережелеріне енгізілген  
өзге рістер туралы айтсаңыз...

– Егер жекешелендіру объек  -
ті  лерін сатудың бұрын қолда -
нылған нормаларында объек тіні 
бірінші және екінші сауда-сат-
тыққа шығару кезінде жалғыз 
қаты сушыға сатуға жол беріл-
месе, онда жаңа редакцияда бұл 
норма алынып тасталады, яғ ни 
бірінші немесе екінші сауда-сат-
тықта (аукцион және тендер) 
объект жалғыз қатысушыға са-
тылуы мүмкін. Осыған байла-
нысты объек тіні алғашқы сау-
да-саттықта сату мүмкіндігі 
күрт артады, бұл объек тілерді 
же ке шелендіру мерзім де рін ай-
тар лықтай төмендетеді. Енді аук-
циондар мен тендерлер бұрын -
ғыдай газеттерде жариялан байды. 
Ақпараттық хабарлама ларды жа -
риялау мемлекеттік мүлік тізі-
лімінің вебпорталында ғана жү-
зеге асы ры латын болады. 

Жекешелендіруге белгілен-
ген тәртіппен тіркелген жеке 
не месе мемлекеттік емес заңды 
тұлға қатыса алады. Осы Заңға 
сәйкес тендерде мемлекеттік 
кә сіпорындар мүліктік кешен 
ре тінде сатылған жағдайда тен-
дердің шарты – қызмет бейінін 
сақтау. Қызмет бейінін сақтау 
мерзімін сатушы айқындайды. 

– Жалпы процесс қалай 
жүзеге асырылады? Қатыса
тын кәсіпкер үшін нені білу ма
ңызды?

– Жекешелендіру процесі ба-

рынша ашық болады. Бүгінде про-
цестің жариялылығы мен ашық-
тығын қамтамасыз ететін мүлікті 
сату бойынша бірыңғай элект рон-
дық алаң жұмыс істейді. Барлық 
сауда-саттық туралы ақпарат 
қа зақ және орыс тілдерінде, 
жеке ше лендіруге жататын 
объектілердің фотосуреттері 
www.gosreestr.kz веб порталында 
орналастырылады. Сауда-сат-
тық тың ашықтығы сатушы мен 
сатып алушы бір-бірімен бай-
ланыспайды, сатып алушылар 
өза ра әрекеттеспейді және бір-
бірін көрмейді. Сауда-саттық тек 
электрондық нысанда жүргізіледі 
және сауда-саттыққа елдің кез 
келген нүктесінен қатысуға 
бо лады. Электрондық сауда-
сат тыққа қа тысу үшін ЭЦҚ – 
электрондық цифр лық қолтаңба 
болуы қажет. Сау да-саттыққа 
қа тысушылар хабар ламада көр-
се тілген мөлшерде, мер зімде 
және тәртіппен кепілдік жар-
наны енгізеді. Егер сауда-сат тық 
өткізілмесе, кепілдік жарна қай-
тарылады. Кепілдік жарна өті-
нім берген, бірақ сауда-саттыққа 
қатыспаған, сауда-саттыққа қа-
тыс қан, бірақ оларды ұтпаған 
тұлғаларға және сауда-саттыққа 
қатысудан жаз баша түрде бас 
тартқан тұлға ларға оларды өт-
кізгенге дейін үш жұмыс күні-
нен кешіктірілмей қай та ры лады. 
Кепілдік жарналар осы қаты-
сушының деректемелерін көр сете 
отырып, сауда-саттыққа қаты-
сушы берген кепілдік жарнаны 
қайтару туралы өтініш негізінде 
жү зеге асырылады. 

Сауда-саттықта жеңіп шық-
қан тұлғамен сатып алу-сату 
шар тын жасасқан кезде ол ен-
гізген кепілдік жарнаның сома-
сы жасалған шарт бойынша мін-
деттемелерді орындау есебіне 
есептеледі. Жекешелендіру 
объек тілерін сату жекешелендіру 
объек тісінің нарықтық құны бо-
йынша жүзеге асырылады, бұл 
рет те жекешелендіру объектісінің 
на рықтық құны жекешелендіру 
объек тісінің баланстық құнынан 
төмен болуы мүмкін. Сатып алу-
сату шартының негізінде сатушы 
мін деттемелердің орындалуын, 
оның ішінде қызмет бейінін 
сақтау бо йын ша тексеруді жүзеге 
асыратын болады. 

– Сатылған объект бойын
ша есеп айырысу және төлем 
тәртібі қалай жүзеге асыры
лады? 

– Жекешелендіру объектіле-
рін сатып алу-сату шарты бо-
йынша есеп айырысу сатушы мен 
сатып алушы арасында жүргі-
зіледі. Бұл ретте сатып алынатын 
объектіге ақы төлеу сатып алу-
сату шартына қол қойылған 
күннен бастап отыз күн ішінде 
жүргізілуге тиіс. Объектіні бөліп-
бөліп сатуға жол беріледі. Жеке-
шелендірілетін объектіні бө ліп-
бөліп сату кезіндегі бастапқы 
жарнаның мөлшері сату бағасы-
ның он бес процентінен кем бол-
мауға, ал бөліп-бөліп төлеу кезеңі 
үш жылдан аспауға тиіс. Одан 
кейінгі сомаларды енгізу кезінде 
Қазақстан Республикасының Аза-
маттық кодек сінде белгіленген 
ақшалай мін дет темені орындау 
қағидалары қол данылады. Бөліп-
бөліп сату кезінде әлі енгізілмеген 
сомаға проценттер Қазақстан 
Республикасы Ұлттық Банкінің 
қайта қаржыландырудың ресми 
ставкасын негізге ала отырып 
есептеледі. 

– Объектілерді жекешелен
ді руден қаражат қайда түседі 
және жекешелендірудің екінші 
толқы нынан қандай нәтиже 
күтіледі?

– Коммуналдық меншікті 
са тудан түскен қаражат жергі-
лікті бюджетке, компания мен-
шігін сатудан тиісінше осы ком-
панияларға түседі.

Бүгінгі таңда жекешелендіру 
мем лекет иелігінен алу 
нысандары ның бірі ретінде 
бизнесті жанданды рудың тиімді 
тетігі. Шын мәнінде, мемлекет 
дайын бизнесті сатады, ол 
қолжетімді және тартымды 
болады.

Ірі объектілерді жекешелен-
діру – бұл өндірісті жаңғырту 
және кеңейту үшін инвестициялар 
тарту, өнімді өткізу нарықтарын 
кеңейту, жұмыс орындарын 
сақтау және ұлғайту мүмкіндігі. 

Әңгімелескен 
Гүлжазира ЖАЛҒАСОВА,

«Сыр бойы»

Жекешелендіру – мемлекеттің жеке секторға 
қатысуын азайтуға бағытталған рәсімдердің 
жиынтығы және ең бастысы, бұл бизнесті 
ынталандыру мен дамыту жөніндегі шаралардың 
бірі. Жекешелендіруге жататын ұйымдар тізіміне 
тұрғын үйкоммуналдық шаруашылық, денсаулық 
сақтау, әлеуметтік сала объектілері, акционерлік 
қоғамдардың, ұлттық компаниялар мен холдингтердің 
активтері кірді. Мемлекеттік кәсіпорындар жеке 
бизнестің бәсекелесі және жекешелендіру жеке бизнес 
жұмыс істейтін салалардағы тең емес бәсекелестікті 
жоюға бағытталған.

Газет тілшісі жекешелендіруге қатысты сұрақтарды 
облыстық қаржы басқармасы басшысының 
орынбасары Ғабит Жаңабаевқа қойып, кешенді 
жоспардың жүзеге асу барысы туралы білген еді. 

БИЗНЕСТІ 
ДАМЫТУДЫҢ 
ТИІМДІ ТЕТІГІ

Биыл еліміздің 
Тәуелсіздігіне – 30 жыл. 
Бұл уақыт аралығында 
мемлекетіміз қоғамдық
саяси өмірінде біршама 
сынқатерлерді артқа 
тастап, жаһандық даму 
жолына түсті. Жаһандық 
даму дегеніміз – жалпақ 
тілмен айтқанда, ғылымда, 
мәдениетте, сол сияқты, 
әлеуметтікэкономикалық 
қарымқатынаста ашық 
әрі тұрақты байланыс 
қалыптастыру. Әсіресе, 
әлем әдебиетінің айшықты 
туындыларын ана тілімізге 
аударып, қазақ өнерінің 
жауһар құндылықтарын 
жаһан жұртына 
насихаттаудың маңызы зор. 
Өйткені дамушы елдерде 
ежелденақ шығармашылық 
өнер жоғары бағаланады. 

Қазақ өнерінің кең 
қанат жаюына Сыр елі 
мәдениетінің де сүбелі 
үлесі бар. Соның ішінде 
40 жылдан астам тарихы 
бар Қазанғап атындағы 
Қызылорда музыкалық 
колледжін айтар едік. Сонау 
1977 жылы шаңырағын 
көтерген шығармашылық 
ұжым 2017 жылы 40 жылдық 
мерейтойын кең көлемде 
атап өтті. Иә, сахнаның бер 
жағынан қараған көрерменге 
бәрі тамаша көрінетіні 
рас. Себебі, олар сән 
салтанаты келіскен дайын 
қойылымды көреді. Алайда 
сол концертті сахнаға әзірлеу 
барысындағы тынымсыз 
еңбек пен төгілген тер 
қаншама?! 

ХХІ ғасырда өзге 
салалар секілді өнерге деген 
талап пен талғам өзгерді. 
Дәлірек айтсақ, қазақ 
музыка өнері де жаһан 
жұртының сұранысымен 
санасуға мүдделі. Біз осы 
туралы Қaзaнғaп aтындaғы 
Қызылopда мyзыкaлық 
жoғapы кoллeджiнiң 
дирeктopы, ҚР Мәдениет 
қайраткері, “Құрмет”  
орденінің иегері Кеулімжай 
Ботабаевпен әңгімелескен 
едік.

– Сіздің осы шаңырақта 
еңбек етіп келе жатқаныңызға 
да қырық жылға жуықтапты. 
Айтыңызшы, өнер ордасы
ның іргетасын кімдер қала
ды?

– Иә, өте орынды сұрақ. 
Се бебі, өткен жылдар – біздің 
өне ге тұнған тарихымыз. Ол 
уақыт та еңбек еткен жандар елі-
міз дегі музыка өнерінің бүгінгі 
деңгейге жетуіне алғашқы қа-
дам дар жа сады. Айталық, кол-
ледждің ал ғаш қы директоры 
Есен ғазы Кө шербаев – 
Сырдария ауда нының тумасы. 
Ол өңірімізде музыкалық бі-
лім беру мәселесі әлі қолға 
алынбаған уақытта талантты 
жас  тарды жинап, Шымкент 
қа  ла  сындағы музыкалық учи-
ли щеде білім алуына қолдау 
көр  сеткен. Ал облыста ал-
ғаш ашыл ған музыкалық учи-
лищеге бас шылық жасаған 
1977-1982 жылдар аралы ғын-
да сол жас маман дарды жұ-
мысқа қабылдап, іргелі өнер 
ұжымының негізін қалаған. 
Одан кейінгі жылдары ұжымға 
басшылық жасаған Тәңір берген 
Қалауов пен Есен Сақтапбер-
геновтің тұсында да көп теген 
оң өгеріс орын алды. Еліміздің 
әр түкпірінен мықты мамандар 
келіп, еңбек етті. 

1991 жылы өнер ордасы 
жаңа ғимаратқа көшкен бол-
са, 1996 жылы ҚР Білім ми-
нистрлігінің бұйрығымен 
Қы зылорда музыка лық учили-
ще сіне колледж стату сы беріл-
ген. Жаңа талаптар қо йылып, 
білім сапасы да арта түс кен. 
Бұл Е.Сақтапбергеновтің бас-
қарған уақыты болатын. 

– А.Жұбанов атындағы 
да рынды балаларға арналған 
рес публикалық маманданды
рыл ған музыка мектебінің 
ал ғаш қы түлектерінің бірісіз. 
Осы жайында айтып өтсеңіз...

– Расында, бұл естелік – 
мен үшін де өте құнды деп 
айтар едім. Өйткені қазақ 
музыка өнерін да мытуда Ахмет 
Жұбановтың еткен еңбегі ұшан-
теңіз. Әйтсе де, әлі насихаттау 
шаралары жеткіліксіз секілді. 
Мысалы, қазақ балалары үшін 
музыка мектебінің іргесін 

қалау – А.Жұбановтың идеясы. 
Неге дейсіз ғой... Себебі, қазақ 
музыкасын зерттеуші, көрнекті 
ғалым, әйгілі композитор 
А.Жұ банов кеңестік кезең 
тұсында еліміздің әр өңірін 
аралап жүріп, музыка өнерінің 
айналасында кө біне өзге ұлт 
өкілдерінің басым екенін, ал 
қазақ балаларының кәсіби 
білім алудан аса хабары жоқ-
тығын аңғарып,  арнайы мек теп 
ашуды ойға алады. Осы лайша 
елімізде алғашқы му зыка мек-
тебінің іргетасы 1964 жы лы 
қаланды, ал мен 1965 жылы 
осында бірінші сыныпқа қабыл-
дандым. Бұл мектептен білім 
ал ған түлектер қазір еліміздегі 
ай тулы ұжымдарда еңбек етіп, 
үлкен сахналарда өнер көрсетіп 
жүр. 

– 19961997 жылдары оң
тай ландыру саясатымен об
лыс тағы педагогикалық және 
му  зы калық колледж бірікті
ріліп, бір ғана гуманитарлық 
кол ледж болды. Осы жылдар 
білім сапасына да өзіндік 
әсерін тигізген шығар...

– Иә, әрине. Бұл жағдай 
білім сапасына ғана емес, өнер 
ұжымының әлеуметтік-пси хо-
ло гиялық ахуалына да айтар-
лықтай кері әсерін тигізді. 
Олай болатын себебі, мемле-
кеттік тапсырыстың көлемі 
екі есеге дейін азайды. Білім 
алушылар саны күрт азай ды. 
Соның салдарынан кейбір бө-
лімдер жабылып қалды. Ал 
жұ мыссыз қалған мамандар 
жан-жаққа көшіп кетіп жатты. 
Енді ғана құрылған камералық 
оркестрдің құрамы азайып, жұ-
мысын тоқтататын жағдайға 
келді. Осыған қарамастан, 1998 
жылы Астана қаласында өткен 
облыстың мәдени күндерінде 
біздің ұжым өте жақсы өнер 
көрсетті. 

Айта кетуіміз керек, 1999 
жы лы облыс әкімі Б.Са пар-
баевтың ерекше ықпалымен, 
музыка кол леджі қайтадан 
дер бес өнер ша ңырағы болып 
құрылып, өз жұмысын бастады. 
Жоғарыда айтып өткеніміздей, 
орын алған қиындықтарды рет-
ретімен ше шіп, жүзеге аспай 
қалған біршама жұмыстарды 
қайтадан қолға алуға тура 
келді.

– Облыстық филармония 
жанынан Тұрмағамбет 
атын  дағы халық аспаптар 
оркестрін құруда, одан кейін 
камералық оркестрді қайта 
жасақтауда сіз дің еңбегіңіз 
зор екенін білеміз. Осы ор
кестрлердің жетекшісі әрі бас 
дирижері ретінде ойы ңызды 
бөліссеңіз... 

– Тұрмағамбет оркестрі 
2007 жылы, ал камералық ор-
кестр 2014 жылы  құрылды. 
Айта кетейік, филармония ма-
мандарының 90 проценттен 
ас тамын біз дайын даймыз. 
Сон    дықтан оркестр құ ра мын-
дағы өнерпаздар – біздің  тү-

лектеріміз. Аудандардағы 
му  зы ка мектептерінің оқыту-
шы  лары да біздің колледжден 
білім алған мамандар. 

Екі оркестрдің өзіндік 
айыр  машылығы бар. Олай дей-
тініміз, біздің Сыр өңірінде 
дәс түрлі өнер кең дамыған. 
Сон дықтан “Тұр мағамбет” 
ор кестрін құру да аса көп 
қиын дық кездес кен жоқ. Ма-
мандар жеткі лікті, ұлт тық 
киімдер мен аспаптар алу-
ға облыс әкімдігі тара пы нан 
қолдау көрсетілді. Ал каме-
ралық оркестрді құру қиынға 
соқты. Себебі, шекті (скрипка, 
альт, виолончель) аспаптарда 
ойнай тын мамандар тапшы, 
бірнеше аспап жетіспеді. Қа-
зіргі уақытта оркестр құрамы 
біраз толықты. Ал колледждегі  
каме ралық оркестр, халық 
ас паптар оркестрі, хор ұжы-
мын да оқуын бітірген соң өз 
қалауымен жоғары оқу орын-
дарына түсіп, жан-жаққа кетіп 
қалады. Осыдан соң оркестрлер 
құрамын қайтадан жа сақтауға 
тура келеді. Хор ұжы мына 
қатысты да осы мәсе лені айтар 
едім. Сондықтан фи лармония 
жанынан кәсіби хор ұжы мын 
құрғанымыз жөн болар еді. 

Камералық оркестріміз қа-
зақ, орыс композиторларының 
ту ын дыларымен қатар әлемдік 
дең гейдегі классикалық шығар-
ма ларды да орындайды. Өнер 
ұжы мы 2016 жылы Алматы 
қала сында өткен “Әуен FEST” 
респуб ли калық камералық ор-
кестрлер фес тивалі байқауында 
лауреат атан ды.

Айта кетуіміз керек, кон-
церт барысында бірге еңбек 
етіп жүр генімен, орындаушы 
солист, му зыкант-педагог, ор-
кестр ән  шісі, жеке орындау-
шылар, би  ші лер то бы деген 
сияқты әр  қайсысы бөлек ма-
мандық. Сон дықтан ор кестрдің 
әрбір мүше сінің өзіндік орны 
бар.

– Иә, өткен жылы каме
ралық оркестрдің сүйе мел
деуімен ал ғаш рет Абай опе
расы қойыл ды. Қазір ідей, 
карантин ере же леріне бай
ла нысты опера он лайн көр
сетілді. Дегенмен, кө рер мен 
көңілінен шыққан сияқты...

– Абай Құнанбайұлының 
175 жылдығына орай “Абай” 
опе расы Сыр елінде тұңғыш 
рет сахналанды. Операның 
қоюшы режиссері – Шымкент 
қалалық опера және балет 
театрының режиссері әрі со-
лисі, “Мәдениет қайраткері” 
төсбелгісінің иегері Қайрат 
Құлыншақов. Басты рөлді, яғни 
Абай образын облыстық фи-
лармония әншісі Айдос Иман-
жап паров сомдады.

Қойылымға облыстық фи-
лар монияның, Н.Бекежанов 
атындағы қазақ академиялық 
музыкалық драма театрының 
артистері, ка мералық оркестр, 
“Томирис” би ансамблі, Қа-

занғап атындағы Қызылорда 
музыкалық жоғары колледжінің 
“Ән салу” бөлімінің студентте-
рімен аралас хор ұжымы қа-
тысты. 

Операны сахнаға шығаруға 
үлкен дайындық жасалды. 
Нәти жесінде, біздің өнерпаздар 
күрделі жанрдағы классикалық 
өнер ту ындысын көрерменге 
жеткізе біл ді. Осы орайда ал-
дағы уақытта оперетта, мюзикл 
жанрлары бо йынша да жұмыс 
жасау қажет деп ойлаймын. 
Өйткені бұл музы калық-сах-
налық жанрлар операға қара-
ғанда жеңілдеу, сонымен қа тар, 
кез келген көрерменнің қа был-
дауына лайық. 

– Қорыта айтқанда, Тәуел
сіздік жылдарында Сыр өнері 
өрге басты ма?

– Әрине. Сонау тоқсанын-
шы жылдармен салыстырғанда, 
көп  теген өзгеріс орын алды. 
Бү гінде колледж ұстаздарының 
са пасы мықты. Оның себебі, 
өзімізде білім алған түлектер 
Құрманғазы атындағы Қазақ 
ұлттық консерва ториясында 
Қа  зақ ұлттық музыка универ-
си тетінде жоғары білім алып 
келіп қызмет етіп жатыр. Бұл 
да – өнер ұжымындағы өзара 
са бақтастықтың бір көрінісі. 
Соның нәтижесінде, талантты 
өнер паздарымыз республика 
көле міндегі үлкен сахналарда 
өнер көрсетіп, халықаралық 
бай қау ларда топ жарып жүр. 
Атап айтар болсақ, “Астана-
опера” театрының әншісі Би-
бігүл Жан ұзақ, Қазақ мем ле-
кеттік сим фо ниялық ор ест рінің 
жә не Н.Ті лендиев атындағы 
“Отырар са зы” фольклорлы-
этногра фия  лық ор  кестрінің 
ди ри жері Мү сілім Әмзе, Орал 
облыс тық фи лар   мониясының 
Дәулет керей атын дағы халық 
аспаптар ор кестрінің көркемдік 
жетек шісі және бас дирижері 
Еркін Нұрым бетов, танымал 
актер, Қазақстан Жастар ода-
ғы сыйлығының лау реаты Ғани 
Құлжанов, Италияның Милан 
қаласындағы Ла-Скала теат-
рына тәжірибеден өтуге ша-
қырылған Мәлік Азат, Абай 
атын дағы опера және балет 
театрының әншілері Тахауи 
Рахметов, эстрада әншілері 
Мәдина Сәдуақасова, Алмас 
Кішкенбаев, Қайыржан Оспа-
нов, Серік Ибрагимов, тағы 
бас қа көптеген шәкірттеріміз 
өнер саласында өз биігін ба-
ғын дыра білді. 

– “Димаштар көп болса...” 
деп қалдыңыз...

– Иә, еліміздің қарқынды 
дамуы үшін әр салада Димаш 
Құдайбергенов сияқты дарын-
ды әрі патриоттық жігері 
мық ты жастар болса деймін. 
Айта лық, біз мемлекеттік тіл-
дің мәртебесін көтеру үшін 
арнайы бағдарлама қабылдап, 
қыруар қаржы бөлеміз. Соның 
өзінде көңілдегідей нәтиже 
шығып отырған жоқ. Ал өзіміз 
білетіндей, қазақтың Димаштай 
әншісі әлемдік сахналарда өнер 
көрсеткелі, оның әр елдегі  
мың даған табынушысы қазақ 
ті лінде ән шырқай бастады. 
Осы лайша, қазақ музыкасының 
ке ре меттігін дүние жүзі мо-
ын дады. Сондықтан ғылымда, 
шы  ғар машылықта, өнердің әр 
сала сында бір-бір Димаштай 
жастар болса, хал қымыздың 
өте бай ру хани құн дылығын  
әлемге танытар едік. Айта ке-
тейік, Димашты му зыка өнеріне 
бау лып, бүгінде әлемдік дең-
гейде таны луына ең  бегін сіңір-
ген ұстазы Марат Әйтімов – 
біздің колледж дің түлегі. 

Жас таланттарды дер кезінде 
кәсіби өнерге баулу мақсатында 
2011 жылдан бастап колледж 
жанынан балалар музыка мек-
тебі ашылып, жүзден астам 
оқушыны қабылдаған болатын. 
Бұл күнде жас өнерпаздар түр-
лі жанрлар бойынша әлем дік 
байқауларда жоғары жүлде лер-
ді иеленіп жүр. 

Бүгінде музыкалық кол-
ледж де 100-ден астам оқыту шы 
қызмет атқарады. Оның басым 
бөлігі жоғары және 1-ші санатты 
оқы тушылар. Қазіргі таңда 
мұн да “Халық аспаптары”, 
“Аралас хор”, “Қыздар хоры”, 
“Домбырашылар”, “Қо быз-
шы лар”, “Баянистер” ан-
самбль дері, “Сыр сұлуы” би 
ан  сам блі жемісті еңбек етіп 
келеді. Колледжде оқушы-
лар    дың сапалы білім алуы 
үшін материалдық-техника-
лық тұрғыдан қолдау шара-
лары кезең-кезеңімен жүзеге 
асы рылуда. Бүгінде 100 орын-
дық жатақхана, 100 орындық 
мәжіліс залы, 23 мыңға жуық 
кітап қоры бар кітапхана, 30 
орындық оқу залы жұмыс 
жасайды.

– Уақыт бөліп, сұхбат бер
геніңіз үшін рахмет! Шығар
машылық еңбектеріңіз та
бысты болсын!

                                                                            
 Әңгімелескен 

Ғазиза ӘБІЛДА,
“Сыр бойы”

Әбдікәрім аға 1929 жылдың 
қаңтар айында Ақтөбенің Ойыл 
ауданында дүниеге келген. Бүкіл 
Қазақстанды жайлаған  аштық 
жылдары ол Түркменстанның  
Ташауз  аймағынан шығып, 1936-
1945 жылдар  аралығында сол 
қала ның жетім балалар үйінде 
тәрбиеленген. 

1943 жылы 7-сыныпты бітір-
ген соң  Ташауз қаласындағы  мұ-
ғалімдер институтының 3 айлық 
дайындық курсын, одан  аталған 
институттың   физика-математи-
ка факультетін 1945 жылы үздік 
дипломмен бітіреді. 1945-1946 
оқу жылында  қаладағы ауыл шар-
уашылық техникумында мұға-
лімдік қызметін атқарған. 1946 
жылы Қазақстанға оралған бетте 
Қызылорда пединститутына оқуға 
түсіп, оны 1948 жылы бітірген.

Институт қабырғасында Әбе-
кең кейіннен бұрынғы Одақ дең-
гейінде танымал болған А.Тай-
манов секілді атақты  ғалым  дардан 
дәріс тыңдаған. 

1948-1953 жылдары Арал 
қаласындағы №13 Т.Шевченко 
атындағы орта мектепте мұ-
ғалімдік қызмет атқарған Әбекең 
1953 жылдан бастап Н.Гоголь 
атындағы Қызылорда мемлекеттік 
педагогикалық институтында 
А.Таймановтың шақыруымен жұ-
мысқа алынған, түрлі лауазымды 
қызметтер атқарған.

1954-1964 жылдары инсти-
туттың физика-математика фа -
ку ль  тетінің деканы, 1964-1979 
жылдары кафедра мең ге ру   шісі, 
1980-1987 жыл дары Оң түстік 
Қазақстан, Қы зыл орда облыс-
тарының мектеп басшы лары ның 
біліктілігін жоға рылату факу ль-
тетінің деканы, ал 1987-1992 жыл-
дары кафедра мең герушісі қыз-
меттерін атқарды.

 1992 жылдан өмірінің соңына 
дейін Әбекең «Математика және 
математиканы оқыту әдістемесі» 
кафедрасының профессоры ре-
тінде студенттер мен жас әріп-
тестеріне ақылшы ұстаз-аға болды.

Әбдікәрім Тәжмағанбетұлынан 
әр ке зеңде  дәріс, тәлім-тәрбие 
ал ған дардың ішінде академик 
Ә.Ны сан  баев, ғылым докторла-
ры Қ.Жаңа  бергенов, Б.Сейсенов, 
Д.Кө шеров, Б.Әбдикаримов, ғы-
лым кандидаттары Б.Қаш қын-
баев, Ы.Қарқынбаев, Ж.Өтеу  лиев, 
Н.Әбдрахманов, Ш.Кү де баева, 
С.Баекова, В.Серік баева,  Б.Тұр-
баев, З.Қа саева, Т.Ділманов және 
т.б. бар.

Факультеттің аға буын өкіл дері 
әртүрлі кезеңде кездескен  барлық 
қиындықтарды жеңе отырып, 
Одаққа белгілі жетекші  ғылым 
орталықтарымен тығыз байланыс 
жасай білді. 1961 жылы Әбекең 
Бүкілодақтық пе да гогикалық оқу-
лардың жүл дегері болып абырой 
биігінен көрінді, ал 1966 жылы 
Мәскеуде өткен Дүниежүзілік 
математиктер Конгресіне КСРО 
атынан А.Д.Тайманов, С.Елубаев 
үшеуі делегат болып қатысты. 

Әбдікәрім Тәжмағанбетұлы 
1967 жы лы Киев мемлекеттік пе-
дагогика институтында аспиран-
турасыз және ғылыми жетекшісіз 
«Взаимосвязь в преподавании 
математики и физики в общеоб-
разовательной школе (на при-
мере обучения алгебры)»  деген 
тақырыпта кандидаттық диссер-
тациясын та бысты қорғап, мектеп 
педагоги касында зерттеулердің 
жаңа бағытына жол ашты. 

Кеңес Одағы кезіндегі Халық-
аралық, Одақтық деңгей дегі 
ғылыми-практикалық конферен-
цияларына баяндамашы ретінде 
(Мәскеу, Орынбор, Курск, Ашха-
бад, Даугавпилс,т.т.) қатысты.

Өз уақытында  педагог-
ғалым ның еңбегі үкіметтен тиісті 
бағаларын алды, ол КСРО, Қазақ 
КСР ағарту ісінің озаты, «Ерекше 
еңбек үздігі» медалінің иегері.

Математиканың сапалық жа-
ғына, математикалық тер мин-
дердің қолдануларына, олардың 

қазақ тіліне дұрыс аударылуы-
на  Әбекең көңіл бөліп отырды. 
Ол Мемлекеттік тілді қолдану 
аясында жіберілген логикалық 
қателерді жөндеуге біраз еңбек 
сіңірді – БАҚ-та мақалалар жария-
лап, ғылыми конференцияларда 
сөз сөйлеп, жоғары мемлекеттік  
билік  орындарына талап-хаттар да 
жазды. «Қазақ тілінің ішкі әлеует-
байлығын пайдаланып, оның 
мемлекеттік мәртебесін қорғайық» 
– деуші еді Әбекең...

Әбдікәрім Тәжмағанбетұлы: 
 «Алдын ала берілген заңдарға 
негіз деп қорытынды жасау мате-
ма тикалық білімнің сапа лық 
жағы болып есептеледі. Матема-
ти ка ның осы қыры мектепте 
де, кәсіби кадр дайындауда да, 
жоғары оқу орындарында да 
басым дықта оқытылмай келеді. 
Өкінішке орай, кейінгі кездері 
оқушылардың дәлелді пікір ай-
туын, ой қорытындылауын, әсіресе 
ойлаудың дедуктивтік формасын 
дамыту мен дағдыландырудың ор-
нына «жаттау», машинаға жүгіну, 
«тестілеу», т.б. әдістермен тек 
адам табиғатына ғана тән – ойлау 
деген қасиетті ұғымнан алыстау-
адасу жолына түскен... Қазіргі кез-
де мектепте математикалық білім 
бар болғаны оқушының  миына 
«тыққышталған» фомулалар мен 
геометриялық фигуралардың қа-
сиеттерінің жиынтығы ғана бо-
лып тұр» – деп өкінетін еді ғалым 
аға. Орта мектептегі өткізілуі 
міндеттелген тестілік жүйеге 
көңілі толмайтын еді. Осы олқы-
лықтарды, міне, енді ғана  респуб-
лика деңгейінде реттегелі отыр-
мыз.

Ол 130-дан астам ғылыми-
әдістемелік еңбектер жазды. 
Олардың ішінде математиканың 
пәнаралық байланыстарына ар-
налған әдістемелік құралдар мен  
нұсқаулар бар. Орта және жоғары 
мектепте математиканы оқытудағы 
пәнаралық бай ланыстардың ролін 
Әбдікәрім Тәжма ғанбетұлы ар-
найы және маңызды пробле-
ма ретінде зерттеді. 1987 жылы 
Мәскеуде оның «Межпредметные 
факультативы по математике и фи-
зике» және «Совместное повторе-
ние математики и  физики»  атты 
әдістемелік құнды нұсқаулары 
жарық көрді.

Ол кезде кафедрада, факуль-
тетте ғылыми ізденістер қарқынды 
жүргізіліп, олардың жүру ба-
рысы, нәтижелері кафедраның, 
факультеттің ғылыми-әдістемелік 
семинарларында қызу талқыға 
түсетін. Әбекең оқытушыларды, 
әсіресе жас педагогтарды ғылымға 
бейімдеп отыратын. Олардың 
ғылым жолына түсуіне ықпал етіп,  
ғылымды терең игерулеріне бағыт-
бағдар беріп отырды.

Кафедра меңгерушісі ре-
тінде Әбдікәрім ағай жас оқы-
тушылардың оқу жүкте месіндегі 
оқытатын пәндерді жиі ауысты-
рып отыратын. Кезінде пединс-
титутта оқымаған сабақтарды да 
оқу жүктемеге қосқызып қоятын. 
Соның себебінен әр жылда жаңа 
пәннен дәріс беріп, ол пәндердің 
қыр-сырын меңгеруге тура ке-
летін. Бірақ осылайша өткен  
да йындықтың арқасында осы 
ма қа ланың бір авторы аспиран-
тураға мақсатты орын берілгенде,  
қиналмастан түсу емтихандарын 
ойдағыдай тапсырып шыққан.

Әбдікәрім ағай  жұмысқа кел-
генде және, әсіресе,  кетерде бір 
сұрақты қозғап-көтеріп, «Үйде 
осыны ойланыңдаршы, неге бұлай 
а?» – деп ойға салып жіберетін. 
Сонда «Ағай бұны шынымен де 
түсінбей тұр ма екен?» деп пікір 
таластырып отыратынбыз. Бұлар, 
әдетте, педагогиканың, математи-
каны оқыту методикасының, иә 
геометрияның, не математикалық 
логиканың, т.б. сұрақтары бо-
луы мүмкін. Үйге келе сала 
оқулықтарды ақтарып, қойылған 
сұрақтарға жауаптар іздей бастай-
тынбыз. Сондағы ағайдың мақсаты 

бізді ізденсін, білсін дейді екен 
ғой.

Ғалым-ұстазымыз Әбдікәрім 
Тәжма ған бетұлы тынбай үздіксіз 
тер төге жүріп, «Математика-
ны оқытудың теориясы мен 
әдістемесі» саласында дербес 
ғылыми бағыт қалыптастырып 
кетті.  Оның тікелей  ғылымдағы 
шәкірттері Серікбаева Валенти-
на М.Горький атындағы Киев 
мемлекеттік педагогикалық инс-
титутының аспирантурасын бі-
тірген, Мәс кеудегі халықаралық 
білім беру ғылымдары акаде-
миясының (МАНПО) кор рес-
пондент-мү шесі, ҚМУ-дың ака-
демиялық про фес  соры, Қасаева 
Зәуреш Мәскеу мемлекеттік 
педагоги калық институтының 
аспиранту расын бітірген, п.ғ.к., 
Мәскеудегі халықаралық білім 
беру ғы лымдары академиясының 
(МАНПО) корреспондент-мүшесі, 
қа зірде Қазақстан инновациялық 
университетінің Қызылорда қала -
сындағы өкілеттілігінің дирек торы, 
ал С.Меңліқожаева мен З.Сейлова 
педагогика ғылым дарының канди-
даттары, доценттер. 

Бүгінгі күндері Қорқыт Ата 
атындағы ҚМУ-да профессор 
Әбдікәрім Тәжмағанбетұлының 
ғы лым дағы салған сара бағыты мен 
ізденістері жалғасын табуда. 

«Мұғалім мамандығын адам-
тану әлеміне ену, адамның 
күрделі және қызықты, шым-
шытырығы мол рухани жан 
дүниесіне үніле білу деп түсінген 
жөн. Педагогикалық шеберлік 
пен педагогикалық өнер дегеніміз  
ол даналықты бар жүректен 
ұға білу болып табылады» де-
ген В.Сухомлинскийдің сөздері 
Әбдікәрім аға Тәжмағанбетұлына, 
оның ұстаздық өміріне тікелей 
қатысты айтылған сияқты.

Өз ісін жалғастырар кейінгі 
буын өкілдеріне тәлімгер бо-
лып, үлгі бола білген қамқор 
ғалым ағаның қуатты жүрегі 2001 
жылдың 30 қарашасында өзінің 
соғуын тоқтатты...

Әбдікәрім Тәжмағанбетовтің 
90 жыл   дығына арналған «Жаңа 
маз мұн да білім беру жағ дайында 
оқу-тәрбие процесін мате ма ти-
каның пәнаралық байланыста-
ры негізінде жетілдіру» атты 
ғылыми-тәжірибелік конферен ция 
ұйымдастырылды. Қызылорда 
мем лекеттік университеті ғылыми 
Кеңесінің шешімімен п.ғ.к., 
профессор Әбдікәрім Тәжма-
ған бетовтің  есі мі өзі дәріс 
берген 6-оқу ғима ра тындағы 
303-дәрісханаға бе   рілді, онда білім 
қуған XXI ға сырдың  жас ұрпағы 
ұстаз дарынан дәрістер тыңдап, 
маман дыққа қанығуда. 

Әбдікәрім Тәжмағанбетұлы за-
йыбы Сара апайымызбен бірге 5 
ұл-қыз тәрбиелеп өсірді, ұлдарын 
ұяға, қыздарын қияға қондырып, 
өнегелі отбасы атанды. Сара апай 
Арал қаласындағы орта мектепте, 
кейін Қызылорда қаласындағы №5 
орта мектепте қазақ тілі пәнінен 
дәріс берді. Еңбек демалысын-
да немере-шөбере сүйіп отырған 
ардақты да қадірлі ана әрі әже. 
Ағай қайтыс болғаннан кейін Ал-
маты қаласында балаларымен 
бірге тұрды. Жақында апай да 
мәңгілік сапарға аттанды.

Ұлдары Ерболат Алматыдағы  
«Экотера» ЖШС-ның директо-
ры қызметін атқаруда, Нұрболы 
– «Алматы қалалық жылу 
жүйесінің» қаржы басқармасының 
бастығы, ал қызы Сәуле «Казэ-
кология» ЖШС-да инженер-хи-
мик болып қызмет атқарып, қазір 
зейнеткерлік демалыста.

Ұлағатты ұстаз-ғалымның 
ғұмыры ұрпағы мен шәкірттері 
арқылы жалғасын табуда. Бү-
гінде академик Әбдікәрім Тәж-
мағанбетұлы атына Қызыл орда 
қаласынан көше берілуде. Бұл – 
ұлағатты ұстазға жасалған үлкен 
құрмет.

В.СЕРІКБАЕВА,
педагогика ғылымдарының 

кандидаты,
Б.ҚАЛИЕВ,

техника ғылымдарының 
кандидаты,

Қорқыт Ата атындағы  
Қызылорда университетінің  

профессорлары

ҰЛАҒАТТЫ ҰСТАЗ,  
ЗЕРДЕЛІ ҒАЛЫМ

Жастайынан еңбекке ара-
ласып шыныққан ол бала 
кезінен қандай да болмасын 
қиындыққа мойымай өскен. 
1934 жылы Микоян атындағы 
балық колхозы құрылып, бас-
тауыш мектеп ашылғанда 
қатты қуанады. Ауылдан ұзап 
оқи алмаса да, өз бетінше 
ізденіп, білімін толықтырумен 
болған. 15 жасқа толғанда 
колхоз жұмысына кіріп, ба-
лық аулау, қабылдау, есеп-
теу жұмыстарын атқара 
бастаған. Ұқыптылығы, әділ-
дігі, тындырымпаздығы ту-
ралы ауылдастары әлі күнге 
дейін айтып отырады. Баласы 
Серікбол:

– Әкем  жасы ұлғайған 
кездің өзінде үстіне қылтанақ 
жуытпайтын, өте тазайын 
болатын.  Қашан көрсем де 
жинақы жүретін. Жастайым-
нан мені де солай тәрбиеледі. 
Өзі қашанда әділ болды, 
әрқашан көмек қолын созуға 
даяр тұратын және менен де 
соны талап ететін. Әкемнен 
қалай өмір сүруді үйрендім, 
– деді. 

Атамның өз қолымен 1942 
жылы 6 ақпанда толтырған 
анықтамасында былай делін-
ген: «1937 жылдың март 
айынан 1940 жылдың май 
айына дейін Микоян атын-
дағы балықшы колхозын-
да счетовод-кассир бо-
лып қызмет атқарды. 1940 
жылдың май айынан бастап 
1942 жылдың февраль айы-
на дейін колхоздың қосымша 
шаруашылығында  бригадир 
болып жұмыс атқарды». 
Бұл құжат соғысқа кетер ал-
дында толтырылған сияқты. 
Атамның ұқыптылығы сон-
дай осы құжатты сақтап, 
соғыстан келгеннен кейін 
еңбекке араласқанда еңбек 
кітапшасының артына желім-
деп жапсырып қойыпты. 

Ер азаматтар тек майдан 
үшін ғана емес, сол майданның 
қажеттіліктерін өтеу үшін 
де керек еді. Соғысқа кет-
кен балықшылардың орнына 
әйелдері көлге шығып, балық 
аулады. Түн жарымынан 
тұрып, ертемен үлкен қара  
қайықтарды  өздері есе жүріп, 
көлге құрылған барлық аулар-
ды қарап үлгеріп, таң атар-
атпастан қайықты балыққа 
толтырып әкеліп, лабазға 
өткізетін. Жас  әйелдердің 
ер азамат орнында ауыр 
жұмыс істеп жүргенін көру 
атам үшін қиын еді, жүрегі 
ауыратын.  Бірақ қолдан ке-
лер шара жоқ. «Барлығы да 
майдан үшін!» ұраны заң 
болатын. 1942 жылғы ақпан 
айына дейін колхозда брига-
дир болған атам осы жылы 
Қазалы аудандық әскери ком-

миссариаты арқы лы майданға  
аттанды. Бірге шыққан ауыл-
дастарды кейін әр майданға 
бөліп жібереді. Құрдастары 
Нияз, Күн ділда, Әлімжанмен 
қимай қоштасады. 

1997 жылы шыққан «Боз-
дақ тар» естелік кітабын дағы 
15-бетте «Үш бұрышты хат-
тар: Боздақтар сағынышы» 
деген тақырыпта 66495 «И» 
дала почтасынан жазылған 
хатта менің атамның аты ата-
лып өтеді. Онда: «Рабиға! 
Хатты сен көп жаз, менде көп 
жазуға қағаз жоқ. ...Хайрул-
ла мен Нығметтен, Нияздан, 
Нұрділда, Күнділда, Сансыз-
байлардан хат бар ма? 1943 
жылғы 10 қаңтар. Әлімжан 
Тілепбаев» деп жазылған. 
Ауылдан бірге аттанған құр-
дастарға Әлім жанмен қайтып 
көрісу бұйыр маған екен. Осы 
хаттан кейін ұрыста қаза та-
бады.

Атам әуелде Мәскеу 
түбіндегі әскери бөлімшеде  
ат қыш ретінде соғысқа қатыс-
қан. Кейін бөлімше штабын-
да байланысшы қызметін 
ат қарады. Алдыңғы шеппен 
байланыс орнату, бұйрықты 
уақытында жеткізу оңай 
болмайтын. Оқ пен оттың 
арасында еңбектеп жүріп 
командирінің бұйрықтарын 
талай рет алдыңғы шепке 
жеткізген де болар. 

Майданда Бауыржан ба-
тырдың ерлігіне де куә болып, 
оны өзіне үлгі тұтқан. Мәскеу 
түбінен басталған соғыс 
жорығында Бүкіл Еуропаны 
жаудан азат етуге қатысып, 
неміс фашистерін Берлинде 
жеңеді. Ұлы Жеңіске қосқан 
үлесі еленіп, 1945 жылы 9 
мамырда СССР Жоғарғы 
Советі Президиумының Ука-
зы бойынша «За победу над 
Германией в Великой отечес-
твенной войне 1941-1945 
гг.» медалімен наградталды.       
Жеңістен кейін өз бөлім-
шесімен бірге Қиыр Шығысқа 
шұғыл аттандырылады. Жа-
пон империа лис теріне қарсы 
соғыста көр сеткен ерлігі үшін 
1945 жылы 30 қыркүйекте 
«За победу над Японией» 
медалімен наградталды. 

Атам  Қиыр Шығыста ше-
кара тыныштығын күзе тіп 
тағы да 3 жылға жуық қызмет 
етеді. Шекара маңын  дағы 
бірнеше қаланы қайта қалпына 
келтіру және құрылыстар 
салу  жұмыс тарына қатысады. 
1948 жылы Қызыл Армия 
құрамынан босатылып, дәм 
тартып туған жерге 7 жылдан 
кейін 19 жастағы жігіт боп ат-
танып, 26 жасында жігіт ағасы 
болып оралады. Өзімен ауыл-
дан бірге шыққан құрдастары 
мен ауылдастарының қатары 

сирегенін көріп қатты 
қайғырады. Бірақ  ол уақыт 
қарап отыратын кез емес-тін. 
Сондықтан колхоз жұмысын 
келген күні ертеңіне қабылдап 
алады. Колхоз жұмысына ара-
ласа жүріп, кейінгі ұрпаққа 
үлгі боларлықтай жұмыс-
тарды да атқара жүрді. Соның 
бірі – Халық батыры Бауыр-
жан Момышұлы туралы 
естеліктері. 

– Батыр туралы естелік-
терді айтқан кезде бар 
дүниені ұмытушы еді, – деп, 
еске алады қазіргі зейнет-
кер, Социалистік Еңбек 
Ері Кәрбоз Әлимаев. – Ал 
жұмыстың уақытында еңбек 
етуге ерінген жалқаулар 
Сансызбай ағаға қаттырақ 
есіттіріп, әдейі  Бауыржан ба-
тыр туралы айтысып қалады. 
Сонда олардың айтысына 
шыдамаған Сансызбай аға өзі 
де жұмысты ұмытып, әңгімеге 
кірісіп кетуші еді. Батыр ту-
ралы ұзақ-сонар хикаялар, 
жаудан қорықпайтын ерлігі, 
оның  қазақ жауынгерлеріне 
деген қамқорлығы туралы көп 
айтатын. Біздер тыңдаудан 
жалықпаушы едік. Әңгіме ай-
тып отырып, түскі үзілістің 
қалай болып қалғанын білмей 
қалатын, кейде сағатына 
қарап: «Қап сендерді ме, 
мені бүгін де әңгімеге ай-
налдырып, жұмыстарыңды 
бітірмедіңдер» деп кү летін.  
Б.Момышұлының  пор треті 
бөл месінде төрде ілулі тұ-
ратын.

Атам туған-туыстарына 
да ұмытпай қамқорлық жа-
сап жүретін. Ағайын-туыс 
арасында беделді болды. 
Шежірені көп білетін. КСРО 
халықтарының қалай пайда 
болғаны жөніндегі  шежірені 
де жасап қойған. Егер осы 
шежірені сол ұлттардың 
қазіргі өздерін түгелдеген 
шежірелерімен салыстырса, 
зерттесе, қаншама еңбек бо-
лар еді-ау. 

Атам  елге келгеннен кейін 
енем  Перузамен бас қосады. 
Екеуінің махаббаты тура-
лы құрдастары Домақ «Сан-
сызбай мен Перуза» жырын 
шығарады. Бұл жыр аудан 
көлеміне тарап, сол жылдары 
жастардың арасында көп ай-
тылатын болған. Бұл жырдың 
кейбір шумақтарын үлкен 
кісілер әлі күнге айтып оты-
рады.  

Атам жалғыз баласы Серік-
болға  жақсы тәрбие беріп,  өз 
өмірі арқылы үлгі көрсете 
білген. Атам: «Келінімнің 
аты Жайлыгүл болсын. Жай-
лысы бізге, гүлі өзіңе» деп, 
баласына айтады екен. Жеті 
жыл қанды қырғынның ара-
сынан аман келгенде сол ар-
манына жете алмай кеткені,  
жалғызының қызығын көре 
алмағаны өкінішті. Серікбол 
қазір Лақалы ауылындағы № 
93 орта мектептің директоры, 
республикаға белгілі мұғалім, 
термеші, жыршы.  Алғашқы  
немересінің атын атам өзіне 
үлгі тұтып өткен  Халық баты-
ры Бауыржан Момышұлының 
есімімен атадық. Қазір Ба-
уыржан – Лақалы ауылы-
нан шыққан тұңғыш кәсіби 
мұнайшы, «Ұлы қорған» 
компаниясында қызмет етеді. 
Екі баланың әкесі, Мағжан 
және Мирас есімді атамның 
шөберелері бар. Ержан – 
Астанадағы Қазақ Ұлттық 
музыкалық Академиясының 
түлегі, халық  аралық кон-
курстардың жеңім пазы, ди-
рижер. Айжан және Еркежан 
– Астана қаласында студент-
тер. Осы немерелері мен 
шөберелері арқылы атамның 
өмірі мәңгілікке жалғаса 
береді деп білемін. 

Зибаш ТҰРҒАНБАЕВА.
Қазалы ауданы,
Лақалы ауылы

Он 
тоғызында 
от кешкен

Ұлы Жеңіске үлес қосқандар  қатарында Қазалы ау-
даны Лақалы ауылының байырғы тұрғыны, 15 жасын-
да ел басқаруға араласып, 19 жасында Қазалы аудандық 
әскери комиссариатынан  майданға аттанып, атқыш 
ретінде соғысқа қатысқан атам, қызыл әскер  Сансыз-
бай Жансүгіров те бар еді. 

Кеше ғана мектеп табал-
дырығын аттаған едік, уақыт зы-
мырап өте шықты. 11 жыл білім 
алған алтын ұямыздан, Абай 
айтқандай, дүниенің кетігіне 
кірпіш болып қаланатын кез 
келді. «Ұстазы жақсының 
ұстамы жақсы» дегендей, 11 
жыл бойы бойымызға білім 
мен тәрбиені, адамгершілікті 
дарытқан ұстаздарым, алтын ұя 
– мектебім жайлы айтуды жөн 
көрдім. 

Бүгінде Ғалымжан Әлім-
ұлы басқаратын №273 орта 
мектебінің жетістіктері көп. 
Атап айтар болсақ, өткен 
жылы 1 оқушы «Алтын белгі» 
иегері атанып, 3 оқушы «Үздік 
аттестат» алды. Облыстық, 
аудандық кезең бойынша 
пән мұғалімдері үздік атан-
ды. Биыл да 2 оқушы «Ал-
тын белгіден үміткер», 2 
оқушы «Үздік аттестат» 
алып мектебіміздің абыро-

йын асқақтатамыз деген 
ойдамыз. Түлектердің са-
палы білім, саналы тәрбие 
алуына ұйытқы болып жүрген 
ұстаздарымды мақтан тұта-
мын. Өз шәкірттерінің биіктен 
көрінуіне бар уақытын арнаған 
Дәрігүл Орынба сарова, Ай-
намкөз Ахатаева, Сара Әб ді-
баева апайларымның еңбегі 
зор. 

Алдағы ҰБТ-ны тапсы-
ру, одан әрі ұзақ жол – өмір 
соқпағы жатыр. Сол жолға 
ұстаздар көрсеткен бағытпен 
бет алсақ, адаспаймыз деп ой-
лаймын.

Меруерт 
ІНЖІБЕКОВА,

№273 орта мектептің 
бітіруші түлегі

Алдымызда 
ұзақ жол

Менің білетінім, адам баласының бірінші үйі – өз үйі, 
отбасы, ал екінші үйі – білім алып тәрбиеленген мектебі. 
Балаға ата-анасымен бірге ұстаздары өнеге көрсетеді. 
Ұстаздың ең бақытты сәті – білім берген шәкіртінің 
қияға қанат қағып, арманына жеткен кез. Ал біз үшін 
ұстазымыздың мерейін үстем етіп, мақтанышына айна-
лу мерей.

ГАЗЕТ ПОШТАСЫНАН

Әбдікәрім Тәжмағанбетұлы – жарты ғасырдан астам 
уақыт бо йына республикамызда жоғары білімді педагог-
кадр лар даярлауға сүбелі үлес қосқан Қорқыт Ата атындағы 
Қызылорда мемлекеттік университетінің профессоры, педаго-
гика ғылымдарының кандидаты, ҚР Әлеуметтік ғылымдар 
Академиясының құрметті ака демигі.

Көп бейінді облыстық ауруханасының ұжымы ауру
хананың Ота жасау бөлімшесінің меңгерушісі Исаева Алия 
Варленовнаға анасы

Валиева Иралия Гениатовнаның
қайтыс болуына байланысты қайғысына ортақтасып, көңіл 
айтады.

***
Қазанғап атындағы Қызылорда жоғары музыкалық 

колледжі ұжымы колледж оқытушысы
Бекенбаев Әбжәлел Әлиханұлының

қайтыс болуына байланысты марқұмның отбасы мен туған
туыстарына қайғыларына ортақтасып, көңіл айтады.

ҚР ҰЭМ ТМР комитетінің 
Қызылорда облысы бойынша 
департаментінің 17.05.2021 
жыл ғы №0422/684 Дәлелді қо
рытындысына сәйкес, «Дәулет
энерго» ЖШСның барлық тұ
тынушыларына 2021 жылдың 
01 маусымынан бастап 1 кВт.
сағат электр энергиясының та
рифтері (қосымша құн салығын 
есептегенде) төмендегідей бо
лып белгіленді:

1. Орташа босату  ба ғасы – 
21 теңге 44 тиын.

2. Жеке тұлғалар үшін ор
таша босату  бағасы – 19 тең ге 
53 тиын.

Тұтыну көлеміне қарай сара
ланған тарифтер:

Электр плиталарын қол
данбайтын тұрғындарға:

1деңгей (70 кВт. сағатқа 
дейін) – 19 теңге 13 тиын. 

2деңгей (70 кВт. сағаттан 
150 кВт.сағатқа дейін) – 23 
теңге 44 тиын.

3деңгей   (150 кВт. сағаттан 
жоғары) – 29 теңге 30 тиын.

Электр плиталарын қолда
натын тұрғындарға:

1деңгей  (90 кВт. сағатқа 
дейін) – 19 теңге 13 тиын. 

2деңгей (90 кВт. сағаттан 
170 кВт.сағатқа дейін) – 23 
теңге 44 тиын.

3деңгей (170 кВт. сағаттан 
жоғары) – 29 теңге 30 тиын

Электр плиталарын қол
дан байтын жалғызбасты зей
неткерлерге, ҰОС қатысушы ла
рына, мүгедектерге:

1деңгей (100 кВт. сағатқа 
дейін) – 19 теңге 13 тиын. 

2деңгей (100 кВт. сағаттан 
150 кВт. сағатқа дейін) – 23 
теңге 44 тиын.

3деңгей (150 кВт. сағаттан 
жоғары) – 29 теңге 30 тиын.

Электр плиталарын қолда
натын жалғызбасты зейнеткер
лерге, ҰОС қатысушыларына, 
мүгедектерге:

1деңгей (100 кВт. сағатқа 
дейін) – 19 теңге 13 тиын. 

2деңгей (100 кВт. сағаттан 
170 кВт. сағатқа дейін) – 23 
теңге 44 тиын.

3деңгей (170 кВт. сағаттан 
жоғары) – 29 теңге 30 тиын.

3. Заңды тұлғалар үшін 
орташа босату тарифі – 23 
теңге 43 тиын.

• Бюджеттік мекемелер үшін 
– 29 теңге 62 тиын.

• Басқа  тұтынушылар үшін 
21 теңге 44 тиын.

• СЗПТ мекемелері үшін 21 
теңге 44 тиын.

Әкімшілік.

Орта басшы құрамы бойынша:
 Қызылорда облысы Полиция 

департаменті Жылдам қимылдайтын 
арнайы жасағының инспекторы 
(қыз балдар), СSN8***санаты бо
йынша;

 Қызылорда қаласы Полиция 
басқармасы жергілікті полиция 
қызметі бөлімі патрульдік полиция 
батальонының қызмет инспекторы, 
СSSP8 санаты бойынша;

 Қызылорда қаласы Полиция 
басқармасы жергілікті полиция 
қызметі бөлімі учаскелік полиция 
инспекторлары бөлімшесінің учас
келік полиция инспекторының кө 
мек шісі, СSVR8 санаты бо йын ша;

 Қызылорда қаласы Полиция 
басқармасы жергілікті полиция 
қызметі бөлімі ювеналды полиция 
бөлімшесінің кәмелетке толмағандар 
істері жөніндегі учаскелік полиция 
инспекторы, СSVR8 санаты бо
йынша;

 Шиелі ауданы полиция бөлі
мі жергілікті полиция қызметі бө
лімшесі учаскелік полиция инспек
торлар тобының учаскелік полиция 
инспекторының көмекшісі, СSVR8 
санаты бойынша;

 Шиелі ауданы полиция бөлі
мі жергілікті полиция қызметі бө
лімшесі ювеналды полиция тобы
ның кәмелетке толмағандар істері 
жөніндегі учаскелік полиция инс
пекторы, СSVR8 санаты бойын
ша.

Қатардағы және кіші басшы 
құрамы бойынша:

 Қызылорда облысы Полиция 
департаменті ғимараттарды күзету 
бөлімшесінің полицейі, СSV12 
санаты бойынша;

 Арал ауданы полиция бөлімінің 
тылдық қамтамасыз ету тобының 
старшинасы, СSV12 санаты 
бойынша;

 Арал ауданы полиция бөлімінің 
жеделкриминалистикалық тобының 
техниккриминалисті, СSV13 са на
ты бойынша;

 Жалағаш ауданы полиция бө
лімі тылдық қамтамасыз ету то бының 
қаружарақ қоймасының мең герушісі 
әрі қару шебері, СSV12 санаты 
бойынша.

Іріктеуге қатысуға ниет білді
рушілерге қойылатын негізгі та
лаптар:

 Мемлекеттік қызмет істері 
агенттігі уәкілетті органы беретін 
тес тілеуден өту туралы сертифи кат
тың бар болуы, денсаулық жағ дайы 
бойынша жарамдылығы /әс  кери
дәрігерлік комиссиясы анық тайды/;

Жасы 35тен аспаған, бойы  
ерлер үшін кемінде 170 см, ал әйелдер 
үшін 160см;

 С SN8*** санаты бойынша      
/Бі лімі – жоғары және арнаулы орта: 
Заң тану, Құқық қорғау қызметі, 
Халықаралық құқық, Алғашқы әс
кери даярлық, Дене шынықтыру және 
спорт/. 

 СSSP8 санаты бойынша 
міндетті түрде Қарулы Күштер қа
тарында болған азаматтар /Білімі 
– жоғары және арнаулы орта: 
Заңтану, Халықаралық құқық, Құ
қық қорғау қызметі, Көлік тасы
малдауларын, қозғалысын және кө
лікті пайдалануды ұйымдастыру, 
Көліктік техника және технология/. 

Міндетті түрде автокөлікті жүргізу 
куәліктері болуы тиіс.

 СSVR8 санаты бойынша 
(учаскелік полиция инспекторының 
көмекшісі) /Білімі – жоғары және 
арнаулы орта: Заңтану, Халық
аралық құқық, Құқық қорғау қыз
меті, Алғашқы әскери даярлық, Мем
лекеттік және жергілікті басқару/. 

 СSVR8 санаты бойынша 
(кә мелетке толмағандар істері жө
нін дегі учаскелік полиция инспек
торы) /Білімі – жоғары: Заңтану, 
Халықаралық құқық, Құқық қор
ғау қызметі, Педагогика және пси
хология, Алғашқы әскери даярлық, 
Дене шынықтыру және спорт, 
Әлеуметтік педагогика және өзінөзі 
тану, Психология/.

 СSV12 және СSV13 са нат
тары бойынша /Білімі орта білім/.

Іріктеуге қатысу үшін құжаттар 
2021 жылғы 0130 маусым аралы
ғында қабылданады. 

Мекенжайы: Қызылорда қа
ласы, Қорқыт Ата көшесі №18 үй, 
Кадр саясаты басқармасы №216 
қызметтік бөлмесі. Байланыс 
телефоны: 8/7242/297047, элек
тронды мекенжайы: Ai.sharipova@
mvd.gov.kz   

ІІОры қызметіне кандидат
тардың қабылдануы ҚР ІІМ білім 
ұйымдарында алғашқы кәсіптік 
даярлықтан өткен соң жүзеге 
асырылады. 

Алғашқы кәсіби даярлыққа 
іріктеуге қатысу бойынша шығын
дарды (іріктеу жүргізу орнына бару 
және кері қайту, жолақысы, ме
дициналық комиссиядан өту, тұр
ғылықты орынды жалға алу, тұру) 
кандидат өз қаражаты есебінен 
жүргізеді. 

Қызылорда облысы ПД
Кадр саясаты басқармасы

Қызылорда облысы Поли ция 
департаменті Жылдам қимыл дай
тын арнайы жасақ инспек торының 
міндеттері:

 қоғамдықсаяси, спорттықбұ
қаралық, мәденикөпшілік, басқа 
да бұқаралық немесе күзет ісша
раларын өткізу кезінде қоғамдық 
тәртіпті және азаматтардың жеке 
басының қауіпсіздігін қамтамасыз 
ету;

 террорға қарсы немесе өзге 
де арнайы операцияларды өткізуге 
қатысу;

 алға қойған мәселелерді шешу 
кезінде тапқырлық, батылдық, шешім 
қабылдағыш қасиеттерін көрсете 
отырып, ұдайы жауынгерлік әзірлікте 
болу. 

Қызылорда қаласы Полиция 
басқармасы жергілікті полиция 
қызметі бөлімі патрульдік по
лиция батальонының қызмет инс
пекторының міндеттері:

 өзінің маршруты мен бекетінде 
оларға іргелес аумақта қоғамдық 
тәртіпті және жол қауіпсіздігін 
қамтамасыз ету;

 ЖКО орнынан қашып кет
кен көлік құралдарын, сондайақ 
қылмыстық мақсатта пайдаланы
латын қаруды, оқдәрілерді, жарыл
ғыш және есірткі заттарын заңсыз 

тасымалдайтын көлік құралдарын 
іздестіруді немесе ұстауды жүзеге 
асыру;

 патрульдеу маршрутында же
дел жағдайдың барлық өзгерістері 
туралы, құқық бұзушыларды ұстау 
және жеткізу туралы ІІО кезекшісіне 
баяндау және соның нұсқауы бо
йынша ісқимыл жасау;

 бекітілген автокөлікке техни
калық қызмет көрсетуді өткізу тәр
тібі мен негіздерін, жанаржағармай 
маркасын, көлікті пайдалану кезінде 
қолданылатын құралдарды білу. 

Қызылорда қаласы Полиция 
басқармасы жергілікті полиция 
қызметі бөлімі учаскелік полиция 
инспекторлары бөлімшесінің учас
келік полиция инспекторы кө
мекшісінің міндеттері:

 азаматтардың құқықтарын, 
бос тандығы мен заңды мүдделерін 
заңсыз қол сұғушылықтардан қор
ғауды қамтамасыз ете отырып құ
қық бұзушылықтардың, рецидив тік, 
тұрмыстық, алкогольдік қыл мыс
тардың алдын алу, олардың жа салу 
себептері мен жағдайларын анық
тайды;

 күнделікті қызметке шығар 
алдында өзіне бекітілген қаруы 
мен бейнежетондарын алып, құқық 
бұзушылықтардың барлығын бей
нежетонға түсіріп, басқарманың сер
веріне күнделікті енгізуді қамта масыз 
етеді;

 учаскелік полиция инспек
то рының көмекшісі өз құзыреті 
шеңберінде қылмыскерлерді, ха
барошарсыз кеткен адамдарды 
із  дестіру, қоғамдық қауіпсіздікті 
қам тамасыз ету, құқық бұзушылық 
про филактикасы мәселелері бойын
ша криминалдық полиция, тергеу, 
анықтау, пробация қызметі бөлініс
терінің қызметкерлерімен өзара іс
қимылды, сондайақ ІІОның жедел 
қызмет бөліністерімен қылмыстарды 
ашуға, ескертуге және жолын кесуге 
маңызды жедел ақпараттармен ал
масуды жүзеге асырады;

 оқиғалар, жасалған немесе да
йындалып жатқан қылмыстық немесе 
әкімшілік құқық бұзушылық туралы 
арыздарды қабылдайды, тіркейді 
және қарастырады, қабылданған 
шешім туралы заңнамамен белгілен
ген тәртіпте арызданушыға хабар
лайды, сондайақ белгіленген құзы
реті шегінде әкімшілік өндірісті және 
сотқа дейінгі тергептексеруді жүзеге 
асырады; 

Қызылорда қаласы Полиция 
басқармасы жергілікті полиция 
қызметі бөлімі ювеналды по
лиция бөлімшесінің кәмелет ке 
толмағандар істері жөніндегі учас
келік полиция инспекторы ның 
міндеттері:

 өзіне бекітілген мектебінде 
жас өспірімдер арасындағы жағдай
ларды зерттеп, қылмыс пен қоғам
дық тәртіпті бұзу жағдайларын 
болдырмау мақсатында профилакти
калық жұмыстар жүргізіп, құқық 
бұзушылықты алдын алу мақсатында 
ісшаралар ұйымдастырады;

 кәмелетке толмағандар істері 
жөніндегі комиссия арқылы олардың 
тұрмыстық жағдайына және құқық
тарын қорғауға көмек көрсете 
отырып атаанасының немесе олар
дың орнындағы адамдардың қара

уын сыз қалған кәмелетке толма ған
дарды анықтау;

 бекітілген мектебінің және осы 
аймақта құқық бұзушылықтарды 
болдырмау мақсатында әрдайым 
шолулар жүргізіп кешкі сағат 20.00
24.00 аралығында педпатруль ұйым
дастырып, ертеңіне күнделікті 
жиында басшыларға есеп береді,

Қызылорда облысы Полиция 
департаменті ғимараттарды кү зету 
бөлімшесі полицейінің мін дет тері:

 күзетілетін ғимараттың ерек
шеліктерін, оның осал тұстарын 
және көршілес бекеттермен, ішкі 
істер органдарының кезекші бөлімі
мен өзара ісқимыл жасасу тәртібін 
білу. Радио және телефон байланысы 
құралдарын дұрыс пайдалануын білу;

 күзетілетін ғимараттарда орын 
алған қылмыстық және әкімішлік 
құқық бұзушылықтардың жолын 
кеседі және анықтайды;

 режимдік және өзге де үйжай
ларды белгіленген талаптарға сәй кес 
қабылдауды қамтамасыз етеді.

Арал ауданы полиция бөлі мінің 
тылдық қамтамасыз ету то бының 
старшинасының міндет тері:

 ғимараттың қажетті жабдық
тарын анықтау, жөндеу, кемші
ліктерді қалпына келтіру, ағымдағы 
жөндеулерді ұйымдастырады, ғима
раттың өрт қауіпсіздігінің сақталу 
жұмыстарын ұйымдастыру;

 заттай дәлелдемелерді алып 
қою, есепке алу, сақтау, беру және 
жоюды ұйымдастыру;

 өзіне тиісті номенклатуралық 
істерді жүргізу. 

Арал ауданы полиция бөлі
мінің жеделкриминалистика то
бы ның техниккриминалистінің 
міндеттері:

 тергеу әрекеттеріне, же дел
іздестіру шараларына, оқиға болған 
жерді тергеуге криминалист маман 
ретінде қылмыс оқиғасы болған 
жерден иіс іздерін бекітіп алуды жү
зеге асырады;

 АПБның барлық қызмет сала
ларынан келіп түсетін қол сау сақ 
із дері мен дактилоскопиялық кар
та ларды Бейне ++ бағдарламасына 
енгізеді. Трассалогиялық іздердің 
есе бін жүргізіп, ай сайын ОПДнің 
ЖКБмен салыстырмалы есеп беру 
жұ мыстарын жүзеге асырады;

 бой тасалап жүрген қылмыс
керлермен, із түссіз кеткен адам дар
мен жеке басы анықталмаған мә йіт
термен атқарылатын жұмыстар дың 
есебін жүргізеді.

Жалағаш ауданы полиция 
бөлімінің тылдық қамтамасыз ету 
тобының қаружарақ қоймасының 
меңгерушісі әрі қару шеберінің 
міндеттері:

 АТҚЖ мүлкін қабылдаутап
сы рудың өткізілуіне ерекше назар 
аударуға;

 АТҚЖ мүлкін кезекшілікке тү
сетін ауысымға тапсырар алдында 
кезекші ІІО қызметкерлерінің қызмет 
атқару немесе жедел ісшараларды 
орындау кезеңіне алған табельдік 
қару мен оқдәрілерді қабылдауға 
мін детті;

 есептік құжаттардағы мәлімет
тер анық жазылған болуы, қару 
сақтау бөлмесіне және АТҚЖ мүлкіне 
жүргізілген түгендеуді растайтын 
құжаттарды білу. 

Х А Б А Р Л А Н Д Ы Р У
Қызылорда облысы Полиция департаменті төмендегі көрсетілген бос лауазымдарға іріктеу 

жұмыстарын жүргізетіндігі жөнінде жариялайды
Халыққа қызмет ететін адам

дардың адалдығы мен әділдігі,  өз 
жұмысына деген жауапкершілігі, 
қоғам мен азаматтардың сенімін 
туғызуы – әрбір мемлекеттік қыз
метшінің міндеті. Демек, адамдар 
арасында дұрыс пікір, оң көзқарас, 
оған деген айқын сенімділік қа
лыптасуы қажет. Мұндай сенім 
мен құрметке жету оңай емес. Бұл 
үшін бір ғана кәсіби білімділік 
пен біл гірлік жеткіліксіз, одан 
басқа қызметшінің жеке мінез
құ лық мәселесі және бар. Яғни,  
қыз метшінің кәсіби деңгейі 
мен жоғары моральдық адам
гер шілік қасиеттері қатар тұ 
руы керек. Бұл туралы Ел  басы 
«Қазақстан2050» Стра те  гия
сын да «өте жоғары этика мен 
кә сібилік, тиімді аппаратты құ
рудың негізгі өлшемі болып 
табылады» деп атап көрсеткен 
болатын. Сондықтан, бүгінгі күні 
мемлекеттік қызметшінің әдебі 
мен мінезқұлық мәселелеріне 
үлкен мән берілуде. Кәсібилік 
пен әдептілік қосылып мемле
кеттік қызметшінің тұтас имид
жін көрсетеді. «Қазақстан 
Рес  публикасы мемлекеттік қыз
мет шілерінің әдеп кодексі» 
Қа зақстан Республикасы Пре
зи дентінің 2015 жылғы 29 жел
тоқсандағы №153 Жарлығы мен 
мемлекеттік қызметшілердің 
қыз меттегі және күнделікті өмір
дегі жүрістұрыстарының стан
дарттары айқындалған. Соған 
сай мемлекеттік органдарда 
әдеп жөніндегі уәкіл қызметі ен
гізілген.

Әдеп жөніндегі уәкіл – қыз
меттік әдеп нормаларының сақ
талуын және мемлекеттік қыз мет, 
сыбайлас жемқорлыққа қарсы 
ісқимыл туралы заңна масы 
мен Қазақстан Респуб ликасы 
Мемлекеттік қызмет шілерінің 

әдеп кодексін бұ зу шылықтардың 
профилакти ка сын қамтамасыз 
ету қызметін жүзеге асыратын, 
сондайақ өз функциялары 
шегінде мемле кеттік қызметшілер 
мен азамат тарға консультация 
беретін мем лекеттік қызметші.

Кез келген жұмыстың нәти
жесі ұжымда қалыптасқан қа
рымқатынас мәдениетіне бай
ланысты. Осыған орай, Кодексте 
басты назар мемлекеттік орган
дарда моральдықпсихоло гия  лық 
ахуал қалыптастыруға бө лін ген.

Инспекцияда моральдық
пси  хологиялық жайкүйін анық
тау мақсатында жылына 2 мәрте 
мемлекеттік қызметші лерге 
анонимді сауалнамалар жүр
гізіледі. Сауалнама қоры тын
дысы ұжымдағы мораль дық
психологиялық ахуалдың негізгі 
индикаторы болып табылады, 
ол бойынша тиісті ұсынымдар 
енгізіліп, нақты шешімдер қа
былданады.

ҚР АШМ Ветеринариялық 
бақылау және қадағалау ко
митетінің Қызылорда облыстық 
аумақтық инспекциясының әдеп 
жөніндегі уәкілі Гүлнар Ша
кизадақызы Әділова мемле
кеттік қызметшілер мен басқа да 
азаматтарды аптаның сәрсенбі, 
жұма күндері сағат 8.30дан 
18.00ге дейін (түскі үзіліс 12.30
дан 14.00ге дейін) қабылдау 
жүргізеді.

Байланыс мәліметтері: Қы
зылорда қаласы, М.Шоқай кө шесі, 
150 Е, жұмыс тел.: 8(7242)246770, 
ұялы тел.: 87072826867.

Г. ӘДІЛОВА,
Қызылорда облыстық 

аумақтық инспекциясы 
кадрлық және ұйымдастыру

құқықтық қамтамасыз ету 
бөлімінің басшысы

Мемлекеттік қызметшінің 
әдебі – қоғам айнасы

Шиелі, Жаңақорған, Сырдария, 
Қармақшы және Жалағаш аудандары 

бойынша электр энергиясын 
тұтынушылары назарына!

Қазақстан Республикасы Ұлттық экономика министрлігі Табиғи 
монополияларды реттеу комитетінің Қызылорда облысы бойынша 
департаментінің 17.05.2021 жылғы №0422/686  хабарламасына 
сәйкес «Шиелі Жарығы» ЖШС өз тұтынушыларына 01.06.2021 
жылдан бастап электр энергиясының бөлшек сауда нарығында 
жабдықтау тарифтерінің өзгергендігі туралы хабарлайды:

1.  Орташа босату (базалық) тарифі 1 кВт*сағатына – қосымша 
құн салығынсыз – 17,56 теңге, қосымша құн салығымен – 19,6672 
теңге.

1.1. Жеке тұлғалар үшін орташа босату тарифі – 18,6032 теңге 
ҚҚСмен;

1.2. Заңды тұлғалар үшін орташа босату тарифі –  20,9664 теңге 
ҚҚСмен.       

2. Жеке тұлғалардың электр энергиясын тұтыну көлеміне сай 
(қосымша құн салығымен):. 

2.1. Электр плиталарын қолданбайтын тұтынушыларға:
*  1деңгей – 1 адамға 1 айға (70 кВт*сағ. дейін) 18,23 теңге
*  2деңгей – 1 адамға 1 айға (71 150 кВт*сағ. аралығы) 22,32 теңге
*  3деңгей – 1 адамға 1 айға (150  кВт*сағ. жоғары) 27,90 теңге

2.2. Электр плиталарын қолданатын тұтынушыларға:
*  1деңгей – 1 адамға 1 айға (90 кВт*сағ. дейін) 18,23 теңге
*  2деңгей – 1 адамға 1 айға (91170 кВт*сағ. аралығы) 22,32 теңге
*  3деңгей – 1 адамға 1 айға (170  кВт*сағ. жоғары) 27,90 теңге

  
2.3. Жалғыз тұратын зейнеткерлер, мүгедектер, Ұлы Отан 

соғысына қатысушылар және оларға теңестірілген тұлғаларға 
:
*  1деңгей – 1 адамға 1 айға (100 кВт*сағ. дейін) 18,23 теңге
*  2деңгей – 1 адамға 1 айға (101 170 кВт*сағ. аралығы) 22,32 теңге
*  3деңгей – 1 адамға 1 айға (171  кВт*сағ. жоғары) 27,90 теңге

 3.  Заңды тұлғалар және  кәсіпкерлік пен басқа да шаруа
шылық нысандары үшін (тұтынушылар санатына қарай) 
№ Тұтынушы санаты қосымша құн 

салығынсыз
қосымша құн 
салығымен

1. Бюджеттік мекемелер 21,66 теңге 24,259 теңге
2. Басқа да заңды тұлғалар және 

кәсіпкерлік пен басқа да 
шаруашылық нысандары

17,56 теңге 19,6672 теңге

   «Шиелі Жарығы» ЖШС  әкімшілігі.

(ҚР Табиғи монополияларды реттеу агенттігінен 2009 жылдың 16 шілдесінде 
№000507 мемлекеттік лицензиясы берілген)

Арал және Қазалы аудандары бойынша 
электр энергиясын тұтынушылары 

назарына!

( ҚР Табиғи монополияларды реттеу агенттігінен 2009 жылдың 14 шілдесінде  
№000497 мемлекеттік лицензиясы берілген)

Хабарлама
ҚР Қоршаған ортаны қорғау министрінің 2007 ж. 28.06 №204ө 

бұйрығымен бекітілген «Жоспарлау алдындағы, жоспарлау, жобалау 
алдындағы және жобалау құжаттамасын әзірлеу кезінде көзделіп 
отырған шаруашылық және өзге де қызметтің қоршаған ортаға әсеріне 
бағалау жүргізу бойынша нұсқаулықтың» 53тармағына сәйкес 
«ТузкольМунайГаз Оперейтинг» ЖШС (2026) «Батыс Тұзкөл ТҚ1 
топтық қондырғысын кеңейту (Реттеу)» жұмыс жобасы бойынша 
қоғамдық пікірді тіркеу үшін жазбаша ұсыныстар мен ескертулерді 
қабылдайды.

Жазбаша ұсыныстар мен ескертулер Қызылорда қаласы, Қонаев 
көшесі, 4 мекенжайында және meruert.srazhadinova@tmgoperating.kz 
электронды поштасы арқылы қабылданады.

Анықтама алу телефоны: 8(7242) 299540.

Бақұл бол, ардақты ұстаз
Қорқыт Ата атындағы Қызылорда 

университетінің дәстүрлі музыка 
өнері кафедрасының  аға оқытушысы 
Яхияш Әбләкімқызы өмірден озды.

Яхияш Әбләкімқызы 1946 жыл
дың 8 шілдесінде Қызылорда облы сы 
Жалағаш ауданында дүниеге келген. 
1952 жылы Қызылорда қаласындағы 
№112 орта мектептің 7 сыныбын 
бітіріп, 1963 жылы Қызылорда қа
ласындағы М.Мәметова атындағы 
Мемлекеттік қыздар педагогикалық 
училищесін тәмамдаған. 1967 жылы 
арнайы жолдамамен Алматыдағы 
Қыздар педагогикалық институтын 
аяқтап, 19671971 жылдары Гурьев 
облыстық мәдениет басқармасында 

аға инспектор және музыка училищесінде ұстаз болып еңбек жолын 
бастаған. 

Ардақты ұстаз 1971 жылдан бастап еңбек жолының 35 жылын  
Қорқыт Ата атындағы Қызылорда университетінде шәкірттерді білім 
нәрімен сусындатып, ұстаздық қызметін абыройлы атқарып, құрметті 
зейнет демалысына шықты.  Яхияш Әбләкімқызы университет, 
қалалық кәсіподақ ұйымы марапатының,  сонымен қатар  Қорқыт Ата 
атындағы Алтын медалінің иегері. 

Яхияш Әбләкімқызы шәкірттерінің сүйікті ұстазы, отбасында  2 
ұл, 2 қызының аяулы анасы, 10 немере, 2 шөберенің сүйікті әжесі бола 
білді. 

 Саналы ғұмырын шәкірт тәрбиелеуге арнаған ардақты ұстаздың 
дүниеден  озуына байланысты марқұмның отбасы мен туған
туыстарына қайғыларына ортақтасып, көңіл қосын білдіреміз. 
Яхияш Әбләкімқызының жарқын бейнесі шәкірттері мен ұжымдас 
достарының жүрегінде мәңгі сақталады.

Қорқыт Ата атындағы 
Қызылорда университетінің ұжымы

Электр энергиясын тұтынушылары 
назарына!

ҚР ҰЭМ ТМР комитетінің Қызылорда облысы бойынша 
Департаментінің 17.05.2021 жылғы №0422/685 Дәлелді қоры
тындысына сәйкес, «Энергосервис» ЕЖШСнің барлық тұты
нушыларына 2021 жылдың 01 маусымнан бастап  1 кВт.сағат 
электр энергиясының тарифтері төмендегідей болып бекітілді:

1.  Орташа босату (базалық) тарифі 1 кВт*сағатына – қо
сымша құн салығынсыз – 17,93 теңге, қосымша құн салы
ғымен – 20,0816 теңге

1.1. Жеке тұлғалар үшін орташа босату тарифі – 17,5392 теңге 
ҚҚСмен

1.2. Заңды тұлғалар үшін орташа босату тарифі –  23,2624 
теңге ҚҚСмен       

2. Жеке тұлғалардың электр энергиясын тұтыну көлеміне 
сай (қосымша құн салығымен):

2.1. Электр плиталарын қолданбайтын тұтынушыларға:
*  1деңгей – 1 адамға 1 айға (70 кВт*сағ.дейін) 16,4416 теңге
*  2деңгей – 1 адамға 1 айға (70150 кВт*сағ. аралығы) 21,0448 теңге
*  3деңгей – 1 адамға 1 айға (150  кВт*сағ.жоғары) 26,3038 теңге

2.2. Электр плиталарын қолданатын тұтынушыларға:
*  1деңгей – 1 адамға 1 айға (90 кВт*сағ.дейін) 16,4416 теңге
*  2деңгей – 1 адамға 1 айға (90170 кВт*сағ. аралығы) 21,0448 теңге
*  3деңгей – 1 адамға 1 айға (170  кВт*сағ.жоғары) 26,3038 теңге

  
2.3. Жалғыз тұратын зейнеткерлер, мүгедектер, Ұлы Отан 

соғысына қатысушылар және оларға теңестірілген тұлға
ларға:
*  1деңгей – 1 адамға 1 айға (100 кВт*сағ.дейін) 16,4416 теңге
*  2деңгей – 1 адамға 1 айға (100170 кВт*сағ. 

аралығы)
21,0448 теңге

*  3деңгей – 1 адамға 1 айға (170  кВт*сағ.жоғары) 26,3088 теңге

3. Заңды тұлғалар және  кәсіпкерлік пен басқа да шаруа
шылық нысандары үшін (тұтынушылар санатына қарай)
№ Тұтынушы санаты қосымша құн 

салығынсыз
қосымша құн 
салығымен

1. Бюджеттік мекемелер 30,69 теңге 34,3728 теңге
2. Басқа да заңды тұлғалар және 

кәсіпкерлік пен басқа да шаруашылық 
нысандары

17,93 теңге 20,0816 теңге

3. ӘМБАТТ мекемелері үшін 
(Әлеуметтік маңызы бар азықтүлік 
тауарлары)

17,93 теңге 20,0816 теңге

   «Энергосервис» ЕЖШС  әкімшілігі.
(ҚР Табиғи монополияларды реттеу агенттігінен 2009 жылдың 14 шілдесінде 

№000498 мемлекеттік лицензиясы берілген)

болады.  
E-maіl: smjarnama@mail.ru

БІЛІМ

Еркектердің жыныстық қызметі мен зәр шығару жүйесінің бұзылуы өмір сапасын едәуір төмендетеді. Бұл 
физикалық қана емес, сонымен қатар психо-эмоционалды қолайсыздық тудырады! Алайда, үміт үзудің қажеті 
жоқ, бұл жағдайда біз сіздерге көмектесе аламыз! Статистикаға сәйкес, әрбір үшінші ер адам простатиттен, зәр 
шығарудың бұзылуы мен импотенциядан зардап шегеді. Әдетте, бұл бұзылыстар 40 жастан асқаннан кейін дами 
бастайды және ол гормоналды жүйенің бұзылуымен, иммунитеттің төмендеуімен, сондай-ақ жамбас бөліктегі 
қан айналымның нашарлауымен байланысты. Простатит – бұл несеп-жыныс жүйесі мүшелеріндегі инфекцияның 
простатаға немесе басқа да қабыну ошақтарына еніп кету нәтижесінде дамиды. Патологияның даму қаупі соған 
итермелеуші себепшарттар болған жағдайда жоғарылай бастайді. Мәселен, қозғалыссыз өмір салты, салқын тию, 
төсек қатынасының болмауы немесе шамадан тыс белсенділік, үнемі іш қату – осы аурудың асқынуына себепші 
болады. Простата аденомасының асқынуы салдарынан зәр шығаруда бұзылыстар болып, зәрді ұстай алмай, іштің 
төменгі бөлігі ауырып, төсек қатынасы бұзыла бастайды. Аденома асқынса зәрдің жіті тоқтауы және гематурия 
мазалап, қуықта тастар пайда болуы мүмкін. Егер простатит, қуықасты безі аденомасы сияқты ауруларды алғашқы 
кезеңдерде ескермей, ем қабылдамаса, патологиялық процестер қайтарымсыз болады. Ал бұл өз кезегінде үлкен 
салдарға әкелуі мүмкін. Сондықтан көп жағдайда хирургиялық жолмен емдеуден басқа ешқандай мүмкіндік 
қалмайды. Дегенмен, аурудың жағымсыз белгілері мен асқынулардың алдын алуға болады. Тек уақытында 
білікті мамандарға жүгінген жөн. Ал бұл жағдайды жеңілдетуге және патологиялық процестерден толықтай 
құтылуға «Уропротектор» деп аталатын кешенді препарат жақсы көмектеседі. Бұл – израильдік ғалымдармен 
бірге жаңа технологияларды қолдана отырып жасалған бірегей өнім. Өнімнің белсенді құрамы шөп сығындылары 
мен қоректік заттардан тұрады. Олар ерлердің урологиялық ауруларын емдеу кезінде өте жақсы әсер береді. 
«Уропротектор» простатит, аденома, зәр шығару жүйесінің бұзылуы, импотенцияны емдеуде сәтті қолданылып 

жүр. Бұл кешенді препарат қабыну процестерін жоюға, жұмсақ тіндердің ісінуін басуға, микроорганизмдерді өлтіруге, сондай-ақ зәр шығару мен 
жыныстық белсенділікті қалпына келтіруге арналған. Препаратты қабылдап бастағаннан кейін бір аптадан соң осы уақытқа дейін мазалаған 
жағымсыз сезімдер, ауырсыну және зәр шығару кезіндегі ауырсыну сезімі жоғалады. Емдеу курсынан кейін кіші жамбаста қан айналым процестері 
дұрысталады және қуықасты безінің, қуық пен уретраның жұмысы қалпына келеді. Сонымен қатар, «Уропротектор» гормоналды деңгейді қалпына 
келтіруге көмектеседі. Ал бұл эректил қызметті жақсарта отырып, простата аденомасының дамуына жол бермейді. «Уропротектордың» бірегей 
құрамының арқасында препарат бос радикалдардың мөлшерін азайтуға көмектеседі, осылайша қуықасты безі қатерлі ісігінің дамуына жол 
бермейді. «Уропротектор» – жағымсыз урологиялық аурулардан арылуға және қалыпты жыныстық өмірді қалпына келтіруге көмектеседі!

НАЗАР АУДАРЫҢЫЗ!
НАУҚАН ЖҮРУДЕ! 
«УРОПРОТЕКТОР»

КУРСТЫҚ БАҒДАРЛАМАСЫНА
ТАПСЫРЫС БЕРСЕҢІЗ, -30% 

ЖЕҢІЛДІК

Бұл препарат отандық және 
халықаралық құжаттармен 

мақұлданған. Оны аденома, простатит, 
импотенция, цистит, сондай-ақ 

қуықасты безінің қатерлі ісігі мен 
белсіздік сияқты ауруларды кешенді 

емдеуде қолдану ұсынылған.

Простатит, аденома, несеп шығару қызметінің бұзылуы, белсіздік?!

Оразбаев Муратхан Орал қаласы

Сәлеметсіздер ме! Жақында ғана мен простатитті емдеуге арналған 
«Уропротектор» деп аталатын дәрі сатып алдым. Оны қолданғаннан кейін 
осы препаратқа қатысты нақты бір пікір пайда болып, сіздермен бөлісуді жөн 
көрдім. Алдымен сіздерге ауруым туралы қысқаша айтып өтейін. Мені бірнеше 
жыл бойы простатит ауруы мазалап келді, көбіне ауру қыста асқынып кететін. 
Шап аймағында және зәр шығару каналында ауырсынулар пайда болып, 
үнемі ыңғайсыздық мазалайтын болды. Осы уақыт аралығында қаншама дәрі 
қабылдап көрдім. Кейбір дәрі-дәрмектерден пайда болды, бірақ өкінішке орай 
әсері ұзаққа созылмады. Ал “Уропротекторды» қабылдағаныма 2 ай болды. 
Осы препаратты қабылдағанның нәтижесінде аурудың барлық белгілері 
кетті. Қазір өзімді жақсы сезінемін. Осыған дейін мазалаған ыңғайсыздық 
та сезілмейді және төсек қатынасы да қалпына келді. Айтарым, осы өнімге 
толықтай көңілім толды. Баршаңызға зор денсаулық тілеймін, сау болыңыздар!

Құрамындағы негізгі белсенді заттар: препараттың құрамында химиялық компоненттер жоқ.
Дозасы және қабылдау әдісі: қабылдау ұзақтығы 1 айдан жоғары.
Қарсы көрсеткіштер: компоненттерге жеке төзбеушілік.

Мына телефон арқылы кеңес ала аласыз және «Уропротекторға»
тапсырыс бере аласыз: 8 705 92 55 429 немесе uroprotector.kz сайты арқылы.

Облыста Халықаралық му 
зейлер күніне орай Тәуел сіздіктің 
30 жылдығы аясында ауқымды 
шаралар ұйым дастырылды. 
«Менің му зейім» атты ашық есік 
күнінде облыс музейлері экс пози
ция ларының «Үш он жылдық 
белес» атты экскурсиялар шеруі 
өтуде.

«Тəуелсіздіктің 30 жыл ды ғына – 30 
экспонат» атты ашық аспан астындағы 
музейге сый акциясын облыстық тарихи-
өлкетану музейінің қор сақтау бөлімі 
өткізді. Шара барысында музей қоры Сыр 
журналистикасының абызы, жазушы 
Айжарық Сəдібек ұлының мемлекеттік 
марапаттары, кітаптары, тұтынған затта-
рымен толықты.

Еңбек жолын «Жаңа дария», «Сыр-
дария» аудан дық газеттерінде бөлім 
мең герушісі ретінде бас таған қа-
ламгердің онан кейінгі кезеңдерде 
қызмет бас пал дағы 1972-1997 жылдар 
ара лығында облыстық «Ленин жолы» 
(қазіргі «Сыр бойы») басылымын-
да жал ғасқан. Еңбекші хаттары, совет 
құрылысы, партия тұрмысы, саясат жəне 
қоғам бөлімдерінде тілші, аға тілші бо-
лып ізденімпаздығымен дараланды. 
Қаламның құдіретін ойлы оқырманға 

ұғындыра білген сала мақтанышы толым-
ды туындылары арқылы өзін кітапсүйер 
қауымға мо йындатты.

Сондай-ақ, мұражай қо рына этно гра-
фиялық жəді герлер, суретші Аралбай 
Ордабаевтың туындылары, əнші, ұстаз, 
Қазақстанның еңбек сіңірген артисі 
Қаракөз Ақдəулетова жəне білім сала-
сының үздігі Жұпаркүл Иманбаеваның 
мемлекеттік наг радалары мен жеке 
тұтын ған заттарынан 100-ге жуық құнды 
экспонаттар алынды.

Акцияға қала тұрғындары, қылқалам 
жəне қолөнер шеберлері қатысты. Му-

зей директоры Сапар Көзейбаева меке-
ме қыз меткерлерін кəсіби мерекемен 
құттықтап, марапаттар табыс тады.

Айта кетейік, өңірімізде 14 мұражай 
бар. Облыс музей лерінің қоры палео лит 
дəуірінен бастап қазірге дейінгі өлкенің 
тарихынан, экономикасы мен мəде ние-
тінен, əдебиеті мен өнерінен, флорасы 
мен фаунасы нан сыр шертетін тарихи 
құндылықтармен үнемі толы  ғып отыра-
ды. Бүгінде олардағы жəдігер саны 147 
мыңға жуық.

«СБ» ақпарат

Музей қорына қосылды

Бекзат өнердің 
бапкері

Судың сүзілмейтіні, өнер дің 
үзілмейтіні секілді қазақ 
өнерін ғасырдан ғасырға 
жет кізіп, мерейін асы
рып жүрген баршаға үлгі 
боларлық өнерлі отба
сылар аз емес. Бір ша
ңырақ астында екі бала 
тәрбиелеп, бекзат өнердің 
өркен жаюына да бірлесе 
атсалысып жүрген 
сондай отбасының бірі 
Қармақшы ауданында 
тұрады.

Тумысынан өнерге жа қын Берік Ай-
тов аудан жұрт шылығына ғана емес өңі-
рімізге де кеңінен танымал. Өнер иесі 
бүгінде жары Жазира Асылбекқызымен 
бірге ауданның мəдениет сала сының да-
муына елеулі үлес қосып келеді.

Олар Түркістан қала сын дағы Ха-

лықаралық қа зақ-түрік уни вер -
ситетінде білім ал ған. Берік – араб, 

ағылшын тіл дерінің маманы, Жа-
зира – өнер фа культетінің түлегі, 

ма ман дығы – хореограф. 2011 
жылдан бастап «Шауғар» 

би ансамблінде өнер көр-

сеткен олар 2013 
жылы Түркістан қаласында 
 «Бас тау» би тобын құрған. 
Ерлі-за йып тылар 2017 жылы 
Қармақшы ауданына көшіп 
келген.

Би – бекзат өнер. Ол жай қимылдан, 
құр қозғалыстан тұрмайды. Оны көзбен 
көріп қана қою аз, жүрекпен түйсіну 
қажет. Жазира Асыл бекқызы жастардың 
би өне рінің қиын ды ғына қара мас тан, 
осы салаға келуі қуантарлық жайт екенін 
айтады.

– Алыс-жақын шетелдер дегі осы 
киелі өнердің майталмандары біздегі ан-
самбльдерде билеп жүрген жастардың 
көптігін көріп, «сіздердегі би өнерінің 
болашағы бар екен» дегені бар. Ке зінде 
Гүлжан Талпақова мен Шара Жиен-
құлова сынды жеке-дара шық қан май-
талмандар болды. Бүгінгі би өнеріне 
қызыққан жастардың арасынан да 
осындай өнер иелерінің шығуына 

қолдау көрсетілуі керек, – дейді ол.
Жас отбасы Шамшат Төлепова 

атындағы Қармақ шы аудандық мəдениет 
үйіне көркемдік жетекші жəне хорео-
граф болып жұмысқа орналасып, сах-
нада түрлі іс-шараларда өнер көрсетіп 
келеді. Сондай-ақ, үйінде би үйірмесін 
ашып, шəкірт дайындайды. Бүгінде 
шəкірттері бай қау ларға қатысып, 
жүлделі орындарға ие болып жүр.

«СБ» ақпарат

Былтыр Сыр елінің мəде-
ниет саласы үшін айтулы жыл 
болды. Карантинге қарамастан 
өнер ұйым  дарының қызмет-
кер лері жұмысты онлайн жал-
ғас тырып, концерттер мен 
қойылымдар, музейлік жоба-
лар, түрлі деңгейдегі мəдени 
шаралар «Сыр шаңырағы» 
Youtube каналында тұрақты 
түрде көрермен назарына 
ұсынылды.

Айтыстың ақтаңгері атан-
ған Мұхтар Ниязов алғаш 
рет «Алтын домбыраны» 
2012 жылы ұтып алса, 2016 
жылы екінші рет Сыр елінің 
қанжығасын майлады. Өткен 
жылы «Абай тағылымы – 
Тəуелсіздіктің тірегі» атты 
рес публикалық айтыста Мұх-
тар ақын тағы да топ жарып, 
үшінші мəрте «Алтын дом-
быра» иегері атанды. «Ал-
тын домбыра» салтанатты 
түрде Сыр еліне əкелініп, 
облыстық тарихи-өлкетану 
музейіне құнды жəдігер 
ретінде қойылды. Ал, жыршы, 
Сыр сүлейлерінің ізбасары 
Күнсұлу Түрікпен «Дарын» 
мемлекеттік жастар сыйлығын 
иеленді. 

Сондай-ақ, Сыр елін де 
тұңғыш рет Абай Құнан бай-
ұлының 175 жыл дық ме-
рейтойына орай жер гілікті 
өнерпаздардың қаты суымен 
«Абай» операсы сахналанып, 
тұ саукесері өтті.

Егемендік алған 30 жыл 
ішінде өнердің өрістегені, 
əлем сахналарына айқара жол 
ашылғаны белгілі. Мұның 
барлығы – тума таланты мен 
дарынын ел болашағымен 
байланыстырып, өнер жо-
лында қызмет еткен жан-
дардың өлшеусіз еңбегі. Жал-
пы, тəуелсіздік алған жыл дар 
ішінде облыс бойынша типтік 
жобадағы 31 клуб, 6 музей, 
бір кітапхана мен мемлекеттік 
архив құрылысы ел игілігіне 
берілгенін айта кету керек. 

Ұлттың болмысын айшық-
тап, жетістігін жарқырата 
көр сететін шығармашылық 
өкілдері, мəдениет жəне өнер 
қызметкерлері үшін биылғы 
жыл да аса маңызды. Ел 
тəуелсіздігінің 30 жылдығына 
орай ауқымды шаралар легі 
үздіксіз ұйымдастырылуда.

Руханияттың 
қайнар бұлағы

Білім ордасында өткен 
«Тəрбиелі зияткер ұрпақ 
– болашақ кепілі» атты 
облыстық əлеуметтік-ғы лыми 
ашық алаңда жаңа тə жірибелік 
зерттеу алаңы таныстырыл-
ды. Мектепте стратегиялық 
серіктестерді тарта оты-
рып жəне облыста алғаш 
құрылған «Серіктес дирек-
торлар лигасының» жұмысы 
барысында венчурлық жүйені 
енгізіп, «Green study» жылы-
жай ғылыми-зерттеу орталығы 
іске қосылған болатын. Одан 
түскен пайдаға «Метеороло-
гия» атты тəжірибелік зерттеу 
алаңы ашылды.

Ауқымды шарада облыс-
тық білім басқар масының 
басшысы Ақзира Қасымова 
жылыжай жұмысымен та-
нысты. Сондай-ақ, зерттеу 
алаңындағы ғылыми жоба-
лардың тиімділігін айтып, осы 
бағыт бойынша оқу орнының 
тəжірибесін басқа білім орда-
ларына тарату керегін жəне 
мектеп базасында ғылыми 

орталық құруды тапсырды. 
Мектеп директоры Айгүл 
Мұсабаева бұл бағыттағы 
жұмыстар басталғанын жет-
кізді.

Айта кету керек, мек-
тепте оқушының қарым-
қабілетін жан-жақты дамыту 
мақсатында 6 кіші мектеп, 
18 жоба жұмыс істеуде. 
Олар – «Оқуға құштар», 
«Адалдық», «Отбасы», «Жа-
сыл ғаламшар», «Онлайн мек-
теп», «Әлеуметтік-ғылыми» 
кіші мектептері.  Ал, «Green 
study» жылыжай ғылыми-
зерттеу орталығы мен «Метео-
рология» тəжірибелік зерттеу 
алаңы – «Жасыл ғаламшар» 
кіші мектебінің жобалары. 

Шарада «Отбасы» кіші 
мектебі аясында зиялы тұл-
ғалар оқушыларға ше бер лік 
сабағын өткізіп, «Әлеу меттік 
ғылыми» кіші мектебі бо-
йынша «Оқушы үні», «Ұлы 
тұлғалардың на қыл сөздері» 
жобалары таныстырылды. 

«СБ» ақпарат

Инновациялық 
жоба нәтижесі

Абылай хан атындағы №140 қазақ орта мектебі 
– білім беру саласындағы жаңа инновациялық жоба 
– венчурды дамытуды енгіз ген облыстағы алғашқы 
мектептердің бірі. Жобаның мақсаты – білім саласына 
инвестиция тарту арқылы пайда табу.  Жаңа бағытта 
жасалған жұмыстар нәтиже бере бастады.


